
ПРЕЗИДЕНТ

БАЛАМАЛЫ ЭНЕРГИЯСЕССИЯ

16 ҚАЗАН – НАН КҮНІ 

Гүлмира ДІЛДӘБЕКОВА.

6 айға жекелер 
үшін/3000 тг.

Мекемелер 
үшін /4000 тг

МҮШӘЙРАЭКОНОМИКА ТАБИҒАТҒИБРАТ

Ақынның қаламы – 
адалдық алаңы

Арлан соққан АйқожаТәлкекке түскен тағдыр

Назерке САНИЯЗОВА.

Көлік-логистика
Қазақстан болашағын айқындайды

Бұл сөздің астарына мән бермесек те, нан 
қиқымын тастауға болмайтынын ұғып өстік. 
Тіпті, бір үзім нан арагідік жерде жатқанын 
көрсе,  оны жоғары қою, құс ұясына салу барлық 
балаға парыз саналатын.  

Ал, бүгінде ше?  Ата-анадан «нан қиқымын 
жесең, бай боласың» дегендей сөз естідіңіз бе? 
Әй, қайдам! Содан да болар, қазір қиқымын емес, 
нанды тастамау керек екенін ұғындыру қажет 
болып тұр. Себебі, бүгінде кейбір аста-төк дас-
тар қаннан табан астындағы нанға иілетін шама 
жоқ. Жалған десеңіз, қоқыс алаңына барыңыз. 
Ұялғандар қалтасымен іліп, ал елемегендер 
шімірікпестен тастай салады. Бұл көрініске 
көптің көзі де үйрене бастады.

Жалағаш кентінің шығыс жақ 
бөлігінде күн сәулесінен энергия 
өндіретін электр станциясының 
салынып жатқанынан оқырман 
қауым хабардар болар. Өткен 
жылы бұл мақсатқа 164 гек-
тар жер телімі бөлініп, күн 
электр станциясының қазығы 
қағылған болатын. Жобаның 
негізгі құрылысы осы жылдың 
көктемінде басталды. Ол екі 
кезең бойынша жүзеге аса-
ды. Біріншісінде нысанның 
құрылысы салынады, одан 
кейін қазір пайдаланып жүрген 

220 кВт қосалқы станцияға 
қосылады. Нақты кезеңде 
құрылыс жұмыстарына 71 адам 
тартылған. Мамандардың ай-
туынша, аталған аумақта жол 
салу, тегістеу және қоршау 
жұмыстары аяқталған. Бұған 
қоса, жоғары кернеулік 
алаңда инверторлық қосалқы 
стансалардың іргетасы құйыл-
ды. Тиісті құрылғылар 
жеткізіліп, күн панельдері 
тіректерінің 40 проценті орна-
тылды. Станция құрылысын 
жүргізіп жатқан серіктестік 

аталған нысанды ағымдағы 
жылдың соңына дейін 
қолданысқа береді деп күтілуде. 

Айта кетейік, биыл 
Жалағаш ауданына тартылған 
инвестициялық жобалардың 
жалпы құны 45 млрд теңгеден 
асады. «Бұл қаржының негізгі 
бөлігі, яғни, 19,3 млрд теңгесі 
күн сәулесінен 30 мВт энер-
гия өндіретін электр станция-
сы құрылысына тиесілі. Ол 
іске қосылғаннан кейін 30 адам 
жұмыспен қамтылады. Бұған 
қоса, жергілікті бюджетке жыл 
сайын 150 млн теңге салық 
түседі», – дейді аудан әкімі 
Қайратбек Сәрсенбаев. 

Станция қолданысқа 
берілген соң күннен өндірілген 
қуат көзін аудан көлемінде 
пайдалану көзделген. Осылай-
ша өңірдің өзге аймақтардан 

тасымалданатын электр энер-
гиясына тәуелділігі азайып, 
экологиялық, экономикалық 
тиімділігі арта түседі деп 
күтілуде. Жалпы, жобаны 
жүзеге асыруға Франция, Бол-
гария және Ресей компаниялары 
ниет танытыпты.

 – Жобаның бастамашысы – 
«Nomad Solar» ЖШС. Жобаның 
құрылысын орнату жұмыстарын 
жүргізу үшін Грекияның 
METKA-EGN KZ компаниясы 
ұтып алды. Қосымша мердігер 
«COM KZ» ЖШС, – дейді 
аудандық кәсіпкерлік, өнеркәсіп 
және туризм бөлімінің басшысы 
Жасұлан Еспенбет. 

Бөлім басшысының айту-
ынша, жоба ауданның эко-
номикалық дамуына оң әсерін 
тигізбек. 

Еске сала кетейік, қазан 

айының басында Шиелі 
ауданының Сұлутөбе ауылдық 
округінде «Байқоңыр Со-
лар» ЖШС электр станциясы 
құрылысының іргетасын қалау 
рәсімі өтті. Нысан қолданысқа 
берілген кезде станция 50 мВт 
күн электр қуатын өндіретін 
болады. Станция пайдалануға 
берілген кезде көрші аудандар 
мен облыс орталығын электр 
қуатымен қамтамасыз етеді деп 
күтілуде. Сондай-ақ ауадағы 
көмірқышқыл газының жылдық 
шығарылуын 75 мың тоннаға 
азайтып, инвестиция тартуға 
мүмкіндік береді. Аталған жо-
балар облыс үшін маңызды. 
Экологиялық та, экономикалық 
та тиімділігі жоғары. Аталған 
жобалар сәтімен жүзеге асса, об-
лыс жұртшылығы арзан электр 
қуатын тұтынатын болады. 

Жалағаштағы күн электр станциясы

Дәуіржан ЕЛУБАЕВ.

Жалағаш ауданында инвесторлар есебінен күн электр 
станциясының құрылысы жүріп жатыр. Жобалық 
қуаттылығы – 30 мВт. Жобаның жалпы құны – 19,3 млрд 
теңге. Жалпы, бүгінде Сыр өңірінде күннен қуат өндіретін 
осындай бірнеше электр станциялары салынуда.

Нан бағасы өсті, қадірі ше?
Нан қиқымын шашпаңдар, 
Жерде жатса, баспаңдар.
Теріп алып, қастерлеп,
Торғайларға тастаңдар.
Бала күнімізде ең алғаш үйренген 

тақпағымыз осы болды. Бұл жай 
жаттанды тақпақ емес, барлық балаға ес 
білгеннен нанды қастерлеуді үйретті. Осы 
бір шумақ өлең арқылы біз нан қиқымын 
шашпауды санаға түйдік. Мұнан бөлек, 
«Нан қиқымын жесең, бай боласың» деген 
сөзді де жадымызға тоқығанды жасыра 
алмаймыз.

Қазақстан 
Президенті Қасым-
Жомарт Тоқаевтың 
төрағалығымен 
экономикалық мәселелер 
жөнінде кеңес өтті.

Жиын барысында елдің 
әлеу   метт ік -экономикалық 
дамуы ның қорытындылары мен 
жоспарланған меженің орын -
далуы, қаржы-несиелік сая-
сатты жүзеге асыру, атаулы 
әлеуметтік көмек реформасы, 
әлеуметтік даму және жұмыспен 
қамту мәселелері қаралды. Пре-
мьер-министр Асқар Мамин, 
Ұлттық банк төрағасы Ерболат 
Досаев, Еңбек және халықты 
әлеуметтік қорғау министрі 
Біржан Нұрымбетовтер баянда-
ма жасады.

Президенттің айтуынша, 
жалпы елдегі макро эконо ми-
калық жағдай тұрақты, Қазақ-
станның әлеуметтік-эконо-
микалық даму көрсеткіштерінің 
динамикасы оң нәтиже көрсетіп 
тұр. Алайда, отандық экономи-
каны әртараптандыру, өнімді 
жұмыспен қамту, халықтың 
табысын арттыру, әлеуметтік 
көмектердің қол жетімдігі 
секілді мәселелер әлі күнге 
толық шешімін тапқан жоқ.

Мемлекет басшысының пікі-
рінше, стратегиялық бағдар-
ламаларды сапалы жүзеге 
асыру дың негізгі міндеті – 
халықтың өмір сүру деңгейін 
арттырғанда ғана орындалады.

Президент әлемдегі әртүрлі 
жағдайларды ескере оты-
рып, нақты есептелген, елдің 
макроэкономикалық, қаржылық 
және әлеуметтік тұрақтылығын 
сақтау жөнінде кешенді шара-
лар әзірлеуді тапсырды. Соны-
мен қатар, «Қазақстан-2050» 
Стратегиясының қазіргі кезеңде 
іске асуы тиіс міндеттемелерін 
орындау қажет екенін айтты.  

Президент мемлекеттік ше-

шімдер қабылдағанда сарапта-
малық жұмыстарды түбе гейлі 
күшейту керек екенін атап өтті.

Сондай-ақ, Мемлекет бас-
шысы шағын және орта бизнес 
экономиканы әртараптандыру 
ісінде тірек күшке айналу ке-
рек және индустрияландыру 
бағдарламасы өнеркәсіп өндірісі 
мен өңдеу секторындағы 
құлдырауды тоқтатып, жаңа 
өнімдерді шығаруға мүмкіндік 
ашқанымен, экономика сала-
сында түпкілікті серпіліс болған 
жоқ деп есептейді.

– Еңбек өнімділігін кемінде 
1,7 есеге арттыруға және 
өңделген қазақстандық өнімнің 
экспортын едәуір өсіруге 
басымдық берілуі тиіс. Үкімет 
дайын өнімнің экспортын 2022 
жылы – 1,5 есеге, 2025 жылы  
2 есеге арттыруы қажет, – деп 
тапсырды Президент.

Мемлекет басшысы өңірлік 
деңгейде бәсекеге қабілетті 
техно логиялық дамы ған ең 
кемінде 3-5 саланы қалып-
тастыру керек екенін айтты.

–  Индустрияландыру бары-

сын жергілікті және шетелдік 
сарапшылар жіті бақылап отыр. 
Бұған дейінгі бағдарламаларға 
олар байсалды қараған еді. Бізге 
индустрияландыру идеясының 
беделіне нұқсан келтіруге бол-
майды, – деді Қасым-Жомарт 
Тоқаев.

Президенттің пікірінше, 
ЕАЭО аясындағы экономика-
лық интеграция еліміздің эконо-
микалық әлеуетін дамытуға 
септігін тигізеді. Бұл ретте 
ЕАЭО ұйымында біздің елдің 
мүддесін нығайту мақсатында 
сараптамалық жұмыстарды 
күшейтіп, өнімдерін еуразиялық 
нарыққа экспорттайтын отан-
дық тауар өндірушілерді қорғау 
қажет. Сондай-ақ Мемлекет 
басшысы инвестиция тарту ел 
экономикасын жаңғыртудың 
аса маңызды міндеті болып са-
налатынын айтты.

– Біз инвестициялық ахуалды 
үнемі жақсартып келеміз. Бірақ  
мұндай жағдай инвестиция 
көлеміне қаншалықты әсер етіп 

отыр? Неге айтарлықтай серпін 
байқалмайды? Шетел инвести-
циясын тартуда тек фискалды 
ынталандырулар ғана маңызды 
емес. Ішкі нарық ауқымының 
тарлығы, тауарды экспортқа 
шығарудың қиындығы, орталық 
және жергілікті деңгейлердегі 
мемлекеттік органдар іс-әре-
кеттерін үйлестірудің жеткі-
ліксіздігі – жүйелі проблемалар 
болып саналады, – деді Мемле-
кет басшысы.

Сонымен қатар Қасым-
Жомарт Тоқаев еліміздің бүкіл 
өңірлерінде өнімді сөрелерге 
дейін жеткізудің тетіктерін 
да мы туды қамтамасыз етуді, 
сондай-ақ, экономиканың 
бар   лық салаларында ұлттық 
тауар  ларды жеткізу жүйесін 
қалыптастырып, оны дамыту 
үшін кешенді қадамдар жасау-
ды тапсырды.

– Бізде экспортқа қолдау 
көрсететін негізгі 3 оператордың, 
атап айтқанда, «Атамекен» 
ұлт тық кәсіпкерлер палатасы, 

«KazakhExport» ұлттық ком-
паниясы және QazTrade ком-
паниясының көптеген тетік-
тері бар. Экспортқа қолдау 
көр сетудің барлық шарала рын 
«бірыңғай терезеге» бірік-
тірудің қажеттілігі жөнінде 
айтып жүрміз. Мен Үкіметке 
шет елге тауар шығарушылар 
ара  сында кәсіби сауалнама 
жүр  гізіп, проблемалық тұстары 
мен қордаланған мәселелерді 
анықтауды, осының негізінде 
мемлекеттік қолдаудың те тік-
терін қалыптастыруды тап-
сыр дым. Сіздер ұйымдас-
тыру   шылық шешімдер де 
қа  был  дайды деп сенемін, – деді 
Президент.

Мемлекет басшысы фискал-
ды саясат жөнінде айта келе, 
Ұлттық қордан бөлінетін 
трансферттерді біртіндеп азай-
ту қажет деген пікір білдірді. 
Дегенмен, оған аса қажеттілік 
туындаған жағдайда ғана жүгіну 
керек екенін айтты.

– Үкімет бірінші кезекте 

республикалық бюджеттің кіріс 
бөлігіне назар аударуы қажет. 
Ұлттық банк Ұлттық қордағы 
инвестициялық табыстың түсі-
мін арттыру мақсатында қара-
жатты басқару жолдарын қайта 
қарастыруға міндетті. Ак-
тивтерді дұрыс басқару Ұлттық 
қордың көлемін ай тарлықтай 
арттыра алады, – деді Қасым-
Жомарт Тоқаев.

Президент коммерциялық 
банк тердің пайда табу мақ са-
тында қаржыны тұтыну шы лық 
несиеге қарай бұрып, бизнесті 
несиелеу көлемін төмен детіп 
жібергенін де сынға алды.

– Ұлттық банк осы саясатқа 
шұғыл өзгеріс енгізуі тиіс. 
Қаржы реттеушісінің мәліметі 
бойынша, экономиканың әр 
сек торының 50 пайыздан ас-
тамы – банктердің мүдде лерін 
көздейтін орнықты әрі қар-
жылай тәуелсіз кәсіп орындар. 
Алайда олар банк несиелерін 
тартуға құлықсыз. Неге? 
Мүмкін коммерциялық банк-

тер белгілейтін шарттарды ол 
кәсіпорындар тартымсыз деп 
санайтын шығар. Қаржы сек-
торының тұрақтылығын қам-
тамасыз ету мен нақты сек-
торды несиелеуді дамыту 
тура лы таңдаудың алдында 
тұрған Ұлттық банк тиімді 
шешімдер қабылдауы керек, – 
деді Мемлекет басшысы.

Президент 2030 жылға 
дейінгі ақша-кредиттік саясат 
Стратегиясын жасауды тап-
сырды. Қасым-Жомарт Тоқаев 
Ұлттық банкті коммуника-
ция мен ақпараттық-түсіндіру 
жұмыстарын жақсартуға ша-
қырды. Бұл өз кезегінде 
нарық қа қатынасушылар мен 
тұр ғындардың сенімін артты-
рып, девальвация жайындағы 
дақпырттардың алдын алады.

Мемлекет басшысы бірың-
ғай тұрғын үй саясатын іске 
асыру мәселесін де назардан 
тыс қалдырған жоқ.

– Әрбір қазақстандық аза-
мат баспананы сатып немесе 
арендаға алу перспективасын, 
оны сатып алу шарттарын анық 
түсінуі керек. Ол үшін тұрғын 
үйдің қолжетімділік өлшемдерін 
анықтап, құрылыстың өзіндік 
құнын жүйелі түрде төмендетіп, 
көппәтерлі және жеке баспа-
наның аражігін ажыратып, пә-
терді жалға беру нарығын рет-
теу қажет,– деді Қасым-Жомарт 
Тоқаев.

Сөз соңында Президент 
не гізгі басымдықтар мен қа-
был  данған шешімдер өз дәре-
жесінде іске асса, экономикалық 
өсімнің қарқыны мен сапасын 
арттыруға, сонымен қатар, 
халықтың өмір сүру деңгейін 
жақсартуға мүмкіндік беретінін 
айтты.

МАҚСАТ – ХАЛЫҚТЫҢ ӨМІР СҮРУ ДЕҢГЕЙІН ЖАҚСАРТУ

Сессия тұрақты комиссия-
лардың бірлескен оты ры-
сынан басталды. Облыс тық 
жұмыспен қам туды үйлестіру 
және әлеуметтік бағ дар лама-
лар бас қарма сы ның басшы-
сы Талғат Дүйсебаевтың 
айтуынша, балалар көбіне-
көп жүйке жүйесі, тыныс 
алу жолдарының аурулары, 
туабітті ақаулар мен жарақат 
салдарынан мүгедек боп 
қалады. Мүмкіндігі шектеулі 
жандардың өмір сүру сапасын 
жақсарту мақсатында 2013 
жылдан бері әр екі жыл сайын 
оларды әлеуметтік тұрғыдан 
қорғаудың жол картасы қа-
был  данып отырады. Картаны 
жүзеге асыру үшін осы уақыт 
аралығында бюджеттен 23 
млрд теңгеден астам қаржы 
бөлінді. 

– Биыл жеке оңалту бағдар-
ламаларын орындауға 940 
млн теңге қарастырылды. Бұл 
өткен жылғыдан екі есе көп. 
Осының нәтижесінде аталған 
бағдарламалардың орын далуы 
жөнінен Қызыл орда облысы 
үш жыл қатарынан бірінші 
орыннан түскен жоқ, – деді ол. 

Барлық баланы тең дәре-
жеде қабылдауға, оларға тәуір 
білім беруге бағытталған ин-
клюзивті жүйе басты назарда. 
Білім беруді және ғы лым ды 
дамытудың 2016-2019 жыл-
дарға арналған бағ  дар  ла ма-
сында биыл осы санат тағы 

ба лабақшалар үле сін – 30, 
мектептер үле сін 70 процент-
ке арттыру көзделген. Қазіргі 
күні ерекше білім алуы тиіс 
балалар үшін 119 балабақша, 
136 мектеп, 12 кә сіптік-
техникалық оқу орнында 
жағдай жасалған. Был тыр 
Қазалы, Жаңақорған ау дан -
дары мен Қызылорда қа ласын-
да арнайы кабинеттер мен 
жабдықталған және қа жет-
ті мамандармен қам та ма  сыз 
етілген 3 балабақша ашылды. 

Облыстық білім басқар-
масының басшысы Май-
ра Мелдебекова ақыл-есі 
ауытқулы балалар саны жыл 
санап өсіп келе жатқанын 
қынжылыспен жеткізді. 

– Қызылорда қаласындағы 
№7 мектеп-интернат 90 
орын ға шақталған. Алайда, 
онда 120 бала оқуға мәжбүр. 
Қаладағы №3 мектеп-интер-
нат күрделі жөндеуге сұранып 
тұр, – деді ол.

Күн тәртібіндегі келесі 
мәселе – жолдың жайы да 
кеңінен сөз болды. Соңғы 
алты жылда 74,09 млрд теңге 
есебінен ұзындығы 1702 
шақырымды құрайтын автомо-
биль жолдары мен қала, кент, 
елді мекендердің көшелері 
жөнделді. 5 көпір салынды, 
1 көпір қайта жаңғыртылып, 
6 көпірге күрделі жөндеу 
жұмысы жүргізілді.

Әлеуметтік мәселе 
әркез назарда

Осы күні аймақта мүмкіндігі шектеулі 29 мыңнан 
астам адам тұрады. Соның 5 мыңға жуығы – жасы 
18-ге толмағандар. Бұл мәселе облыс әкімі Қуанышбек 
Ысқақов қатысқан облыстық мәслихаттың кезекті 
37-сессиясында талқыға түсті.

ТАРАЗЫ «ҚАЗАҚСТАН-2050»

Көлік жүйесі –
 Қазақстан 
инфрақұрылымының 
негізгі бір бөлігі және ел 
экономикасының даму 
деңгейіне елеулі әсер 
ететін маңызды сала.

Көлік инфрақұрылымы ту
ралы айтқанда, Сыр өңірінің 
үлкен транзиттік аймақта 
жатқанын, бұл орайда «Батыс 
Еуропа – Батыс Қытай» авто
мобиль дәлізі мен теміржолмен 
контейнерлік тасымалдаудың 
өсе түскенін атап өткіміз келеді. 
Қазірдің өзінде теміржол, со
нымен бірге Ақтау порты 
арқылы жүк тасымалының 
артып, табыстың өсе түсуі 
Қа зақстанның болашақта 
транзиттік мүмкіндігінің ора
сан зор екенін айғақтайды. Со
нымен бірге автомобиль дәлізі 
бойынша тасымал алдағы жыл
дары ақылы түрде жүзеге асы
рылатын болады. 

Жалпы, Қытай тауарларының 
әлемде сұранысқа ие болуы та
сы малға кететін уақытты азайту
ды талап етеді. Бұл дегеніңіз – 
бәсекелестік. Бәсекелестік бар 
жерде тауарды тасымалдауға 
деген сұраныс болады. Бұл 
орайда Қазақстанның, оның 
ішінде Жібек жолы бойында 
жатқан Сыр өңірінің болашағы 
зор екенін атап өткіміз келеді. 

Қазақстанда жыл сайын 
көлік саласы жалпы ішкі өнім 
құрылымында өсімнің оң қар
қынын көрсетіп келеді. 2018 жы
лы көлік секторының үле сі ішкі 
жалпы өнімде 8,5%ін құрады. 
Тиімді көлікло гис тикалық же
лілер ел ішін дегі өнеркәсіптік 
орта лықтарды жақындату ар
қылы ҚР индустрияландыру 
процесін жылдамдатуға ғана 
емес, сонымен қатар өңірлік 
ынтымақтастықты тереңдету, 
сондайақ Қазақстанның әлемдік 
экономикаға одан әрі кіруі 
үшін база құруға да қабілетті 
болып табылады. Оған қоса, 
Қазақстанның стратегиялық 
тиім ді географиялық жағдайы 
транзиттік мүмкіндіктерді бел
сенді іске асыру есебінен едәуір 
табыс көзін алуға мүмкіндік 
береді. 

Көлік саласы мен транзитті 
да мыту «Қазақстан2050» стра
те гия сының сондайақ Қа
зақстан Респуб лика сы ның 2020 
жылға дейінгі стра тегия лық 
даму жоспарының басты бағыт
тарының бірі болып табылады. 

Заманауи көліклогистика
лық инфрақұрылымды қалып
тас тыру және оның халық
ара лық жүйеге кірігуін 
қам   та  масыз ету үшін Қазақ
стан да ҚР көлік жүйесінің 
инфра   құрылымын дамытудың 
және ықпалдастырудың 2020 
жыл ға дейінгі мемлекеттік 
бағ дар ламасын және Инфра
құ рылымды дамыту дың 2015
2019 жылдарға арналған 
«Нұр лы жол» мемлекеттік бағ

дар    ламасын іске асыру бастал
ды. 

Жалпы, көлік жолдарын 
жаңарту мақсатында 2010 жыл
дан бастап қайта құру жұмысы 
жүргізіліп, 5 мың шақырымға 
жуық республикалық маңызы 

бар автомобиль жолы күрделі 
жөндеуден өтті. Оған қоса, 
соңғы жылдары теміржол желі
лерінің пайдалану ұзындығы 
2000 шақырымға ұлғайтылды. 

Астана  Қарағанды, Орталық 
 Шығыс, Бейнеу  Ақтау, 
Орталық  Батыс, Қапшағай  
Талдықорған, Петропавл  РФ 
шекарасы және Орал  Каменка 
7 жобасы бойынша жұмыстар 
одан әрі жалғасын табады.

«Нұрлы жол» бағдарламасы 
аясында осы жобалардың сәтті 
іске асырылуы 2020 жылға 
дейін 7 мың шақырым жолды 
қайта құру және салу, 6,5 мың 
шақырым жолды ақылы ету, 
транзиттік контейнерлік тасы
малдарды 10 есе арттыру  жы
лына 2 млн контейнерге дейін, 
порттардың өткізу қабілетін 
жылына 24 млн тоннаға дейін 
арттыру, жобаларды іске асы
ру кезеңінде 100 мың адамды 
жұмыспен қамту міндеттерін 
көздейді.  

Көлік инфрақұрылымын 
жаңарту және логистиканы да
мыту саласындағы мемлекеттік 
саясатты белсенді іске асыру 
бүгіннің өзінде өз нәтижелерін 
көрсетуде. Қазақстан арқылы 
транзиттік тасымалдар кө
лемі едәуір ұлғайды. Ресми 
статистикалық мәлімет бойын
ша, 2018 жылғы транзиттік та
сымалдардан түскен жиынтық 
кіріс 300 млрд теңгені құрады. 

Бұдан бөлек, Қытайдың 
Еуропалық Одақ елдерімен 
қарқын ды түрде дамып келе 
жатқан сауда қатынастары 
Қазақ станның транзиттік мүм
кіндіктерінің кеңеюіне ықпал 
етеді. Осыған орай, бүгінгі күні 
ҚХР  ЕО бағытымен өтетін жол
дар Қазақстан үшін анағұрлым 
перспективалы бағ дарлар бо
лып табылады. Сонымен қатар, 
өңірлік өзара ісқимылды 
күшейту үшін Қазақстан және 
ҚХР көшбасшылары 2016 
жыл ғы қыркүйекте «Нұрлы 
жол» және «Жібек жолының 
эко номикалық белдеуі» бағ
дар   ламаларын ұштастыру жө
ніндегі ынтымақтастық жос
па рына қол қойған еді. Өткен 
жылы ҚХРЕОҚХР бағы
тындағы контейнерлік тасы
малдар көлемі 2015 жылмен 
салыстырғанда 2 есе ұлғайған. 
2018 жылы осы бағыттағы 
тасымалдар 2017 жылмен 
салыстырғанда 2,3 есе өскен. 

ҚХРЕО бағытындағы құр
лық бағдарларының негізгі 
артықшылығы – олардың же
дел дігі. Қазақстан аумағымен 
өтетін бағдарлар арқылы осы 
бағытта жүктерді жеткізу орта 
есеппен – 1215 күнді алса, 
Оңтүстік теңіз жолымен жеткізу 
4560 күнді, Солтүстік теңіз жо
лымен жеткізу – 3335 күнді, 
Транссібір магистралі арқылы 
жеткізу 1820 күнді алады. 
Осы басымдыққа қарамастан, 
қолданыстағы тран зиттік бағ
да р ларды сақтап, олардың бәсе
кеге қабілеттілігін арттыру үшін 
жүктерді тасымалдау жеделдігі 
мен қолайлылығын арттыру 
жұмысын одан әрі жалғастыру 
қажеттігі туындап отыр.

Алайда, бүгінгі таңда оған 
бірқатар проблемалар ке
дергі келтіруде. Біріншіден, 
контейнерлік поездарды қайта 

жүктеу мәселесі. Мысалы, 2016 
жыл қорытындылары бойынша, 
қайта жүктеу көлемдері орта 
есеппен  35% құраған. Қайта 
жүк  теудің шағын көлемдері 
тасы малдаушылардың жиын
тық шығындарын ұлғайтып, 
құрлық бағдарларының тар
тым   дылығын төмендетеді. 
Екін   шіден, темір жолдардың 
арнайы платформалармен жет
кілікті жарақтандырылмауы 
ке дергі келтіріп отыр. Қазіргі 
уақытта қазақстандық темір
жол паркі негізінен 4060 фут 
тық фи тингтік платформа
лар дан тұрады. Транзиттік 
та    сы    мал дардың тиімділігін 
арт     тыру және тасымалдана
тын жүк көлемдерін ұлғайту 
үшін транзиттік тауарларды ірі 
контейнерлерде тасымалдауға 
мүм кіндік беретін 80 футтық 
фитингтік платформалар
ды пай далану талап етіледі. 
Үшін      шіден, автомобиль жол    
да  ры  ның пайдалануға уа
қы    тылы тапсырылмауы, 
сон    дайақ республика лық авто 
жол    дардың жекелеген учас
ке лерінде құрылыс жұмыс та
ры ның сапасыз орындалуы да 
автомобиль көлігімен тасы
малданатын транзиттік та
сы малдардың дамуына теріс 
әсер етеді. Төртіншіден, ло
гистика және сервис сапасы 
проблемасы. Қолданыстағы 
сервис объектілерінің саны 
жет кіліксіз, бұл объектілердің 
едәуір бөлігі қызмет көрсету 
сапасына қойы латын негізгі 
талап тарға сәйкес келмейді 
және осыған байланысты олар 
халықаралық транзиттік та
сымалдарды да және ішкі 
сұранысты да өз қызметтерімен 
толық қамтамасыз ете алмайды. 
Бесіншіден, транзиттік және 
экспорттықимпорттық опера
циялар құнының өзгеруіне әсер 
ететін кедендік және визалық 
рәсімдерді оңайлату мәселесі 
әлі де өзекті болып қалуда.

Айта кету керек, бүгінгі 
таңда орын алып жатқан про
блемаларды шешу мақсатында 
мемлекет тарапынан да және 
бірқатар үкіметаралық жұмыс 
топтары тарапынан да, сонымен 
қатар бірінші кезекте еліміздің 
бизнесқоғамдастықтары тара
пынан да белсенді жұмыс 
жүргізілуде.

Осылайша, бүгінгі күні 
көлік саласының Қазақстан 
эко   но  микасындағы рөлінің ар
тып келе жатқанын байқай 
аламыз. Оған «Нұрлы жол» 
мем  лекеттік бағдарламасын 
іске асыру аясында жүргізіліп 
жат қан заманауи көлік жүйе
сіндегі оң өзгерістер куә. Осы 
бағдарламаның сәтті іске асыры
луы республика ішіндегі көлік 
қатынасын жақсартып қана 
қоймай, сонымен қатар едәуір 
экономикалық пайда алуға 
және Қазақстанның өңірдегі 
негізгі көлік хабы ретінде 
қалыптасуына әсер ететін 
транзиттік мүм кіндіктердің де 
өсуіне ықпал етеді. Бұл Қа зақ
стан үшін табыстың қо сымша 
және маңызды түріне айналды.

Ж.ӘЛМАХАН.

Қазақстан экономикасы 
2020 жылы 4 процент өсім 
көлемінде болжанып отыр. 
Стратегиялық жоспарға 
сәйкес бұл орайда алдағы 
уақытта мұнай бағасының 
пессимистік бағасы алынды. 
Осыған сәйкес еліміздің ішкі 
жалпы өнімі 2022 жылы 4,4 
процентке өседі деп болжану
да. Осы мерзімде Қазақстанда 
91 млн тонна мұнай өндіріледі. 
Алдағы 23 жыл көлемінде 
мұнайдың әлемдік бағасы 
барреліне 55 доллар болады 
деген болжам бастапқы сцена
рий ретінде алынды. 

2020 жылы республика 
бюджетіне 11,2 трлн теңге 
түсім түседі деген болжам бар. 
Бұл 2019 жылдың деңгейімен 

салыстырғанда 13,9 про
цент жоғары. Алдағы жылы 
Ұлттық қордан аударылатын 
трансферттің көлемі 2,7 трлн 
теңге көлемінде жоспарлан
ды. Бұл 2019 жылдың деңгейі 
болып есептеледі. 2021 жылы 
ұлттық қордан аударылатын 
қаржы біршама төмендейді 
деп күтілуде. 

Республикалық бюджеттің 
2020 жылға арналған шығыны 
12,7 трлн теңгені құрайтын 
болады. Аталған көрсеткіш 
биылғы деңгейден 6,8 процент 
жоғары. 

Ұлттық қордың қаржысы 
2020 жылы өседі деп күтілуде. 
Болжамға сәйкес Ұлттық қорға 

3,3 трлн теңге түсуі тиіс. Атап 
өтерлігі, 2019 жылдың соңына 
Ұлттық қордың активі 58,8 
млрд доллар көлемінде бол
жанса, 2020 жылы оның активі 
60,5 млрд доллар көлемінде 
болжанып отыр.  

Сарапшылардың атап көр
сеткеніндей, Қазақстан эко
номикасының экспорттық
шикізаттық бағыты бұрынғы 
сипатын сақтап қалады. Бюд
жет бұл жағдайда сыртқы 
тәуе келдерге байланыс ты 
өзге рістерге ұшырауы әб
ден мүмкін. Әлемде техно ло
гиялық қайта құрулар шап
шаң жүруіне байланысты 
Қазақстанды экономикада тү
бе гейлі өзгерістер кезеңі күтіп 
тұрғаны байқалады. 

2025 жылға дейін ең тө
менгі жалақы мөлшері өзге
ріссіз қалады. Ол қазір 42,5 
мың теңгені құрап отыр. Ал 
мем лекеттік базалық зей нет
ақы төлемі 2020 жылға 16,8 
мың теңге көлемінде жос 
парланды. Бұл орайда зейнет
ақының төменгі мөл шері 38,6 
мың теңге көлемінде болады. 

Атқарушы билік ұсынған 
Қазақстанның даму жоспа
ры және таяудағы жылдарға 
ар налған бюджет халық қа
лау  лыларының назарына 
ұсынылып, ол тиісті өзгеріс
термен қабыл данбақ. 

«СБ» экономика.

Көлік-логистика
Қазақстан болашағын айқындайдыҮкімет таяудағы 

жылдарға бюджет 
болжамын ұсынды

Қазақстан Үкіметі 2020-2022 жылдарға және таяу 
болашаққа арналған даму жоспар-болжамын бекітті. 
Болжам дейтініміз, әлемдегі жағдайдың өзгеруіне сәйкес 
аталған құжатқа алдағы уақытта бірсыпыра өзгерістер 
енгізілуі мүмкін. Сонымен болжам жоспар не дейді?

Аты – Жөні Лауазымы Қабылдау 
күндері

Қабылдау 
уақыты

Байланыс 
телефоны 

(алдын ала 
жазылу. 

Анықтамалық 
бөлме №)

Сенім 
телефоны

Әбдіқалықов 
Ержан 

Қыпшақбайұлы

Басқарма 
басшысы

Әр аптаның 
жұма күні

11:00ден   
13:00ге 

дейін

8/7242/
60 54 76

№447 бөлме

8/7242/
60 54 76

Тлеумбетов 
Мұрат 

Жолкелдіұлы

Басқарма 
басшысының 
орынбасары

Әр аптаның 
дүйсенбі, 
сәрсенбі 
күндері

11:00ден   
13:00ге 

дейін

8/7242/
60 54 76

№447 бөлме

8/7242/
60 54 76

Тілеуов
Дамир

Маратұлы

Басқарма 
басшысының 
орынбасары

Әр аптаның 
сейсенбі, 
бейсенбі 
күндері

16.00ден
19:00ге 

дейін

8/7242/
60 54 76

№430 бөлме

8/7242/
60 54 76

Қызылорда облысының жолаушылар 
көлігі және автомобиль жолдары 

басқармасы басшысының және басшы 
орынбасарларының жеке және 

заңды тұлғаларды қабылдау кестесі

Сырдария өзенінің Қазалы ауда
ны Әлсейіт учаскесіндегі, Қызылорда 
қаласы Шіркейлі арнасы бөлігіндегі екі 
көпір жыл соңына дейін салынып бітеді. 

– Жергілікті маңызы бар автомо
биль жолдары желісін дамытудың 
20182020 жылдарға арналған жол кар
тасы аясында 1390 шақырымдық жол 
мен 12 көпірдің құрылысы, оларды 
жөндеу жоспарланған. 27 жоба – рес
публикалық, 76 жоба облыстық бюд
жеттен қаржыландырылады, – деді 
облыстық жолаушылар көлігі және ав
томобиль жолдары басқармасының бас

шысы Ержан Әбдіхалықов. 
Сайлаушылар сенімін арқалаған 

депутаттар ойдымойдым жолдың, 
құрылысы созбалаңға салынған көпірдің 
мәселесін көтерді. Облыстық мәслихат 
депутаты Мінәжадин Өтеев Қазалының 
Қожабақы және Бекарыстан би ауылда
ры аралығындағы көпір құрылысы екі 
жылдан бері аяқталмағанын айтты. 

– Бұл, алдымен, адам өміріне 
қауіпті. Екіншіден, бірқатар елді ме
кен тұрғындарының аудан орталығына 
қатынауы қиындап кетті, – деді депутат. 

Көпір құрылысын тезірек бі
тірудің қажеттілігі сол, көктем, қыс 
мезгілдеріндегі сең жүру кезінде 

Өркендеу, Бірлік, Аранды, Бозкөл, 
Тасарық, Кәукей ауылдық округтерінің 
7 жарым мыңға жуық халқы жол жүру 
қиындығынан құтылар еді. Өйткені 
Әйтеке би кентіне апаратын төте жол – 
осы. 

Жалпы, облыстағы 146 көпір 
өткелінің дені өткен ғасырдың 7080 
жылдары салынған. Содан да сапасы 
сын көтермейді. Олардың жағдайын 
техникалық сараптамадан өткізіп, қанша 
уақытқа шыдас беретінін анықтайтын 
уақыт жетті. 

Депутат Райкүл Байназарова Сыр
дария ауданында орналасқан кескін
келбеті қалаға бергісіз Нағи Ілиясов 

ауылына апаратын жолдың жайын 
қозғады. Себебі мұнда жергілікті 
тұрғындардан бөлек, сырттан келетін 
қонақтардың қарасы қалың. 

Талқыға түскен тақырыптар сессия
да тағы бір мәрте шегеленді. Алды
мен, облыс әкімі Қуанышбек Ысқақов 
биыл тоғыз айда атқарылған жұмысты 
тиянақтады. Өнеркәсіп өндірісін есеп
темегенде, өңір экономикасын сипат
тайтын барлық макрокөрсеткіш бо
йынша өсім қалыптасып отыр. Өйткені 
өнеркәсіп өндірісі үлесінің 70 процентке 
жуығы мұнайға тікелей тәуелді. Есепті 
кезеңде «қара алтын» өткен жылғыдан 
12 процентке кем өндірілген. 

– Дегенмен, саланы қалыпқа келтіру 
және өсімді қамтамасыз ету үшін эконо
миканы әртараптандыруға ден қойдық. 
Индустрияландыру бағдарламасы 
шеңберінде биыл күріш пен балық 
өңдеу, құрама жем мен күйдірілген 
кірпіш өндірістері іске қосылады, – деді 
облыс әкімі. 

Жергілікті бюджет өзінің әлеуметтік 
бағытынан айныған емес. Аталған 
салаға 1,3 млрд теңге бағытталып отыр. 
Денсаулық сақтау, білім беру, спорт, 
мәдениет салаларын дамыту жұмыстың 
басты бағыты болып қала береді. 
Премьерминистрдің табысы аз аза
маттар үшін атаулы әлеуметтік көмек 

шығысын арттыру туралы тапсырмасы
на сәйкес бұл мақсатқа 776,8 млн теңге 
бөлу жоспарланды. 

Одан бөлек, аймақ басшысы 
соңғы уақытта болған қоғамдықсаяси 
маңызды шараларға шолу жасады. 

– Жергілікті диқандар егін жинау 
науқанын толығымен аяқтады. Ел та
рихында күріш өндіруден рекордтық 
көрсеткіш биыл да жаңаланды. 87,9 
мың гектар күріштің әр гектарынан 60,3 
центнерден өнім алынып, ел қамбасына 
530,5 мың тонна дақыл құйылды. 
Рекордтық өнім жинауға қамқорлық жа
сап, қолдау көрсеткені үшін Елбасыға, 
Мемлекет басшысына және Үкіметке 
Сыр жұртшылығының атынан зор 
ризашылығымызды білдіреміз, – деді 
облыс әкімі. 

Қызылордалық «Қайсар» футбол 
командасының финалда «Атырауды» 
жеңіп, Еуропа лигасына жолдама алуы 
барша жанкүйерге қуаныш сыйлады. 
Бұл 20 жыл бойы күткен жеңіс еді. 
Аймақ басшысы айтулы жаңалық Сыр 
елінің мереймәртебесін арттырып, абы
ройын асқақтатқанын атап өтті. 

Одан соң бұған дейін көтерілген жол 
сапасы мен кембағал балаларды қолдау 
мәселелері жөнінде облыс әкімінің 
орынбасарлары Марат Делмұханов 
және Наурызбай Байқадамов хабар
лама жасады. Сессия барысында күн 
тәртібіндегі өзге де мәселелер бойын
ша депутаттардың ұсыныспікірлері 
ескеріле отырып, тиісті шешімдер 
қабылданды.

Әлеуметтік мәселе әркез назарда

Бүгінгі жастардың рухани-адамгер-
шілік жағдайы бүкіл қоғамды алаңдатуы 
қажет. Тек жастар ғана емес, кейбір 
қоғам мүшелерінің рухани жұтаңдауы, 
құлазушылығы байқалып отыр. Отбасы, 
орта мектеп пен жоғары мектеп, қоғам, 
мемлекет және оның институттары, 
азаматтық қоғам институттары рухани 
және адамгершілік құндылықтарға ерек-
ше мән беруі тиіс. Нарықтық заманда 
өмірге материалистік қатынас қажет, 
бірақ, материалдық құндылықтар ізінде 
рухани-адамгершілік ұстанымдарды 
ұмы  тып бара жатырмыз. 

Б.э.д. V ғасырдың өзінде Сократ 
былай деп айтқан екен: «Бүгінгі жас-
тар молшылыққа үйренген. Олар жа-
ман өнегемен көзге түседі, беделділерді 
жақ тырмайды. Балалар ата-аналарымен 
дауласады, асты қомағайлана жұтады 
және мұғалімдерді титықтады». Немесе 
Еуропалық діни уағызшы Пётр Амьен с-
кийдің мына пікірі әлі де өзекті: «Дүние 
аласапыран кезеңді бастан кешіруде. 
Қазіргі жастар өздерін ғана ойлайды. 
Жастарда ата-аналарға немесе кәрілікке 
деген құрмет жоқ. Олар барлығына шы-
дамсыздық танытады. Олар бәрін біле-
тіндей сөйлейді және даналық – олар 
үшін ақымақтық».     

Егер бұл пікірлердің авторлары көр се-
тілмесе, кеше ғана жазылған деп ойлауы-
мызға болады. Бұл ұрпақтар арасындағы 
қатынастың өзгермеген дігінің көр сет-
кіші секілді. Ата-аналар өз балаларын 
түсі нуге талпынса да, кейбір жастар 
ата-аналарының заманауи болғанын 
қалайды. Дегенмен, осы жылдар арасын-
да жастар мәдениетінде зор өзгерістер 
орын алғаны жасырын емес. Бізге осы 
өзгерістерге байып пен қарап, терең ойлы 
әрі динамикалық жауап беру қажет.

Белгілі ғалым, этнограф А.Сейдім-
бектің әлемнің екінші ұстазы әл Фара би 
баба мыздың тапқыр сөзінен құрас тырған 
еңбектерінің біріндегі мына оқи ғаның да 
тағылымы жоғары: «Шығыс әмірлерінің 
бірі әл Фарабиді сарайына арнайы ша-
қырып, мынадай сауал қояды: 

– Уа, екінші ұстаз, менің мемлекетімнің 
болашағы қандай күйде болмақ? Бол-
жамыңды естігім келеді, − дейді. 

Сонда әл-Фараби: 
– Еліңнің болашағын білгің келсе, 

маған жастарыңды көрсет, содан соң ай-
тып берейін, − деген екен».

Ф.Достоевскийдің 1866 жылы жа-
рық көрген «Қылмыс пен жаза» әлеу-
меттік-психологиялық, әлеуметтік-фило-
софиялық романындағы кейіпкер Аркадий 
Свидригайловтың Петербургтегі жайсыз 
ахуалды мына сөзінен байқауымызға бо-
лады: «Халық маскүнемдікке салынды, 
білімді жастар әрекетсіздігінен орындал-
майтын түстер мен қиялдарға берілді, 
тео риялар да ажарсызданды, қайдан екені 
белгісіз ақшаны тығатын, ал қалғанын 
азғындыққа жұмсайтын жидтер қаптап 
кетті».        

Ұлы Абайдың мына сөзі де назары-
мызды қажет етеді: «Есер кісі орнын тап-
пай, не болса сол бір баянсыз, бағасыз 
нәрсеге қызығып, құмар болып, өмірінің 
қызықты, қымбатты шағын итқорлықпен 
өткізіп алады екен-дағы, күнінде өкінгені 
пайда болмайды екен. Жастықта бұл 
қызықтан соң және бір қызық тауып ала-
тын кісімсіп, жастығы тозбастай, буыны 
босамастай көріп жүріп, бірер қызықты 
қуғанда-ақ мойны қатып, буыны құрып, 
екінші талапқа қайрат қылуға жарамай 
қалады  екен».

Барлық елдің зиялы қауымы жас-
тардың қалыптасуы мен болашағына 
алаң дады. Сондықтан ойшылдар айтқан 
осындай көптеген тұжырымдарды кел-
тіруі мізге болады. Дегенмен, негізгі 
мәселеге көшсек. Жастардың мәдени 
құн дылықтарды таңдауы, ең алдымен, 
жаһан дану беріп отырған мәдениетпен, 
оның ішінде субмәдениеттермен байла-
нысты. Бұл құндылықтарды таңдауға 
олардың жас ерекшеліктері, дүние-
танымы, әлеуметтік-экономикалық жағ-
дайы, оқу үлгерімі, отбасы және жеке 
ықыласы ықпал жасайды. Уақыт өте 
келе құндылықтар биологиялық қартаю, 
танымдық өзгерістер, әлеуметтік әлеуе-
тінің деңгейі және рухани құнды-
лықтардың ауысуы барысында өзгеріс-
терге ұшырап отырады. Десек те, қазіргі 
заман жастары мен аға ұрпақ  арасында 
құндылықтар айырмашылығы болаты-
нын ұмытпауымыз қажет. Қазіргі жаңа 
технологиялық тәртіп шарттарында өмір 
сүріп жатқан жастарға бұрынғы өмір-
салтын түсіндіру қиынға соғады.

Бүгінгі таңда бұқаралық ақпарат 
құрал дарының өнімдері жастардың ба-
ғыт-бағдары мен ұмтылысын қалыптас-
тыруда маңызды рөл атқарады. Ол 
жастардың құндылық бағдарына ықпал 
ету арқылы өмір мәнін құрайтын қара-
пайым тұрмыстық мәдениет қалып-
тастырады. Адам рухының өмірді 
түсі нуге бағытталған жаратылыстық 
ұмты лысы ақылсыздық, мағынасыздық, 
зорлық-зомбылық пен өлімді насихаттай-
тын бұқаралық ақпарат құралдарының 
саясаты арқылы жойылады. Теледидар 
жас бүлдіршіндеріміздің мінез-құлқын 
өзгертіп, экран әлемі заңдарымен өмір 
сүруге үйретеді.

Бос уақытты тиімді өткізу – жастардың 
өзекті мәселесі. Таза ауада серуендеу те-
ледидар алдында, ұялы телефон арқылы 
әлеуметтік желілерде отыруға, компью-
тер клубтарында виртуалды ойындарға 
баруға алмасты. Сағаттар бойы осы 
әрекеттерге уақытын жұмсайтын 
жастардың дене бітімін шынықтыру, 
өз қайрат-жігерін бекітуге мүмкіндігі 
болмайтындығы анық. Бұл әрекеттерге 
зор күш-қуаттың да қажеті жоқ. Бірақ, 
таза ауада бос уақытын өткізу жастардың 
қарым-қатынас жасауына ықпал етіп, 
басқаның пайдасына көну, ренішке төзу, 
тілдесу қабілетін үйретеді. 

Заман талабына сай ақпаратпен ал-
масу үшін әлеуметтік желілерде отырған 
дұрыс. Бірақ бұл әрекеттің тиімді жағын 
да ойластырған маңызды. Жастар арасын-
да әлеуметтік желі мәдениеті толықтай 
қалыптаспаған. Көпшілік жастар хайп 
қуып, хейтерлік тірліктер жасауға әуес 
болып кетті. Желіде қойылған бейне-
роликтер, оларға жазылған пікірлер 
арасынан былапыт сөздерді көре-көре  
көзіміз де үйренді. Көшеде жастардың 
былапыт сөздерді қолдануы рухани 
дүниетанымның төмендігінен  деп ойлай-
мыз.

Рухани дүниетаным толықтай қалып-
тас пағандықтан, кей жастарымыз діни 
теріс ағымдар жетегінде кетіп жатыр. 
Бұл қатердің алдын алу үшін отба-
сында, білім беру мекемелерінде үне-
мі про  филактикалық жұмыстар жасау 
қа  жет секілді. Жастардың діни сау ат   -
ты лығын қалыптастыру жолында ді ни 
қызметкерлермен бірлесе отырып бір-
шама жұмыстар жасау міндеті тағы бар. 
Саяси сауатын жетілдірмей, өзінен үлкен 
адамдарға ақыл айтқан белсенділерді 
көзіміз көріп жүр.

Жастарды даттаудан аулақпыз. Олар-
дың рухани дүниетанымын қалып тас-
тыру мәселесін қарастыру барысында 
позитивті жағына қарағанда, не гативті 
жағын қарастыруымыздың се бебі – мә-
се ленің маңыздылығында. Рухани 
дүние  танымды қалыптастырудың бірік-
ті руші құндылықтары ретінде еңбек, 
сүйіспеншілік пен таным саналады. 
Еңбек – ол адам шығармашылығының 
өнімі, қоғамның адамды тұлға ретінде 
мойындауының өзегі, өзін-өзі жетілдіру 
мен өмір сүру, күнкөрістің тәсілі. Сүйіс-
пеншілік – қарама-қайшылықтарды бірік-
тіретін, кемелділікке тамсануды үйрететін, 
өзін-өзі жетілдіруге шабыт беретін адам 
табиғатының жоғары көрсеткіші. Таным 
– ақиқатқа шексіз ұмтылыспен адамның 
табиғатты, қоғамды және өз ішкі дүниесі 
шекарасын кеңейтудің жолы. Адам, 
табиғат пен қоғам жүйелерінің өзара 
байланыстарының осы құндылықтары 
жастарға түсінікті болғанын қалаймыз.

Қорыта айтқанда, жастық шақ – бұл 
өмірде өз орнын табу ізденісінің және өз 
ішкі дүниесін қалыптастырудың кезеңі. 
Бұл кезеңде олардың рухани дүние-
танымын дұрыс қалыптастыру қоғамның 
дамуына әсер етеді. Жастардың руха ни 
дүниетанымының даму деңгейі қоғам-
ның табысты дамуының кепілі. Бұл 
заң ды процесс болғандықтан, қоғам 
мүше лері қарама-қайшы түсінік тер мен, 
сенімдермен күресу тетіктерін қалып-
тастыруы тиіс. Жастарды рухани-адам-
гершілік тұрғыда тәрбиелеу үшін олардың 
заманауи мәдениетті дұрыс түсіну мен 
қабылдауға үйреткен абзал. Ақын, ағар-
тушы Сұлтанмах мұт Торайғыровтың жас-
тарды жігерленді ретін жырлары өте көп 
екендігін баршамыз білеміз. Оның «Оқып 
жүрген жастарға» өлеңінің «Ойыңды енді 
азат қыл, Қалсын былай балалық» деген 
жолдарымен жастарға табыс тілейміз.

Ботагөз ПАРИДИНОВА, 
Қорқыт ата атындағы 

ҚМУ докторанты.

Жастардың 
рухани 
дүниетанымы

Жастар қай заманда болмасын елдің 
болашағы саналады. Өйткені олар келешекте 
қоғамның басқару билігін алады, мақсаттарға 
сүйенген басымдығы мол шешімдерді 
қабылдау арқылы өз ойларын жүзеге асыра-
ды. Осы тұста теледидардағы ток-шоулар мен 
сериалдар көріп өскен, заманауи бұқаралық 
мәдениеттің элементтерін тиімсіз қолданатын, 
интернет пен әлеуметтік желілерде уақытын 
босқа өткізетін жастар мемлекеттің, аймақтың 
әлеуметтік-саяси ахуалына ықпал ете ала ма 
деген сұрақтың туындауы заңды.

Мемлекет басшысы Қасым-
Жомарт Тоқаевтың Жолдауында 
жарияланған «Халық үніне құ-
лақ асатын мемлекет» – жаңа им-
перативі, бұл өз азаматтарының 
барлық сұраныстарына шұғыл және 
конструктивті түрде жауап қататын, 
мемлекеттілікті тиімді дамытудың 
формуласы. Жолдаудың мазмұны 
Президенттің елде болып жатқан 
үдерістерден толыққанды хабар-
дар екендігін көрсетіп қана қоймай, 
оларды шешу жолында нақты 
жоспарларының бар екендігін 
айғақтады. Президенттің сайлауал-
ды бағдарламасынан бастау алған 
бұл бастамаларды жүзеге асыру 
сайлау өтісімен көп кешікпей қолға 
алынған болатын.

Соңғы кезде әртүрлі мемлекет-
тік органдарда дер кезінде шешімін 
таппаған немесе бюрократиялық 
селқостықтың нәтижесінде қарау-
сыз қалған халықтың шағымдары 
әлеуметтік желіде қаптап кеткені 
белгілі. Оны билік те, халық та біліп 
отыр. Осындай олқылықтың орнын 
толтыру үшін және азаматтардың 
өтініш-арыздарының мерзімінде 
қа ралып, олар бойынша нақты ше-
шімдер қабылдау мақсатында Пре-
зидент әкімшілігі құрамынан ар-
найы өтініштерді қарауды бақылау 
бөлімі құрылып, жұмыс істеуде. 
Бұл – әлемдік тәжірибеде бар үрдіс. 
Аталған мекеменің негізгі мақсаты 
– мемлекеттік органдарға түскен 
өтініштердің мерзімінде қаралып, 
тиісті шешімдердің қабылдануын 
қадағалау, реттеу. Әрбір азамат 
өзінің өтінішіне қатысты нақты 
шешімді мерзімінде алуы шарт. 
Сонымен қатар, аталған мекеме 
халықтың өтініштерін қарастыру 
бойынша заңнаманы да жетілдіруге 
мұрындық болады деген сенім бар.

Президент халық үніне құлақ 
асатын мемлекет үлгісін одан әрі 
жалғастырып, қоғамда қорда лан-
ған мәселелердің түйінін тарқа-
та тын, халықтың озық идеяла-
ры мен ұсыныстарын бір арнаға 
тоғыстыратын Ұлттық қоғамдық 
сенім кеңесін құрды. Кеңес жұмы-
сының нәтижелі болатынына билік 
те, халық та сеніммен қарап отыр. 
Өйткені қоғамдағы қордаланған 
мәселені осы кеңесте жан-жақты 
қарастырып, ортақ шешім қабылдап, 
мемлекетімізді әрі қарай дамытуға 
барлығымыз мүдделіміз. Бүгінде 
кеңестің құрамы жасақталып, мү-
ше лері жұмыс топтарына бөлініп, 
алғашқы басқосуы да өтті. Кеңес 
мүшелері халықтың ұсыныстары 

мен өтініштерін жинап, соның 
негізінде мемлекеттік органдар 
жұмыс жүргізуде.

Қазіргі кезде қазақстандық қо-
ғамның барлық саласында ақпа-
рат тандыру үдерісі қарқынды 
жү   ру де, оның ішінде саясат сала -
сын  да да жаңа ақпараттық-ком-
му ни  ка тивтік технологияларды 
қолда на отырып, мемлекеттік 
қыз мет пен әкімшілік-басқару іс-
терін әлемдік стандарттарға сай 
мо дер ни зациялауға мемлекет 
тарапы  нан барынша күш салы-
нып жатыр. Бұл бағытта арнайы 
«Цифр лы Қазақстан» бағдарламасы 
қабылданды. Бағдарлама аясында 
жоспарланған 120 іс-шара басты бес 
бағыт бойынша жүзеге асырылуда. 
Олар: «Экономика салаларын цифр-
ландыру», «Цифрлық мемлекетке 
көшу», «Цифрлық Жібек жолын 
іске асыру», «Адами капиталды да-
мыту», «Инновациялық экожүйені 
құру». Бағдарлама аясындағы 
шаралар нәтижесінде экономика 
салаларындағы еңбек көрсеткіштері 
өсімінен бөлек, 2022 жылға дейін 
электронды сауда-саттықты жал-
пы сауда-саттық көлемінің 2,6%-
ке дейін өсіру, цифрландыру ар-
қасында 300 000 жаңа жұмыс орнын 
ашу, интернет желісін пайдала-
нушылар үлесін 82%-ке дейін, ал 
халықтың цифрлық білімділігін 
83%-ға арттыру жоспарлануда. 
Бұл, әсіресе, халқының жартысы-
на жуығы ауылдық жерде тұратын 
еліміз үшін аса маңызды мәселе. 
«Цифр лы Қазақстан» адам өмірінің 
барлық салаларын қамти отырып, 
мемлекетіміздің әрбір тұрғынының 
өмір деңгейін жоғарылатуды көзде-
гендіктен бағдарлама пайдасын ха-
лық, кәсіпкерлік субъектілері және 
мемлекеттік органдар көрмек.

Қазақстанның саяси жаңғы-
руында, билік пен қоғам диалогын 
дамыту мәселесінде аса маңызды 
факторлардың бірі – электрон-
ды үкіметті жүйелі түрде одан әрі 
ілгерілету. «Қазақстан – 2050» 
Стратегиясында электронды үкі-
меттің қалыптасуы мен дамуына 
негіз болатын ақпараттық инфра-
құрылымды жетілдіруге ба сымдық 
берілген. Бүгінде мем лекеттік 
қызмет түрлерін көрсетуге арналған 
портал жылдан-жылға дамып, 
ондағы қызмет түрлері де көбейіп 
келеді. Қазіргі таңда кез келген аза-
мат үйінен шықпай-ақ мемлекеттік 
органдарға өтінішін жолдап, жауап 
алып, балабақшаға немесе емханаға 
тіркеліп, қажетті анықтамаларға 

онлайн арқылы қол жеткізіп, 
жеңілдіктер алу үшін құ жаттарын 
тіркей алады. 2018 жылы электрон-
ды үкімет инфра құрылымдары бой-
ынша азаматтарға 40 млн-нан астам 
мемлекеттік қыз мет көрсетілген. 
Ал портал іске қосылғаннан бері 
көрсетілген қызметтің көлемі 200 
млн-нан асқан.

Әлемдік тәжірибеде «ашық 
үкімет» түсінігі кеңінен қалып-
тасқан. Ол қоғам мүшелері үшін 
статистикалық мәліметтер мен мем-
лекеттік ақпараттың ашықтығы, 
бюджеттерді қалыптастыру мен 
бюд жеттік қаржының жұмсалуына 
қоғамдық бақылау, халықты түрлі 
көкейтесті мәселелер бойын ша 
ақпараттандыру болып табыла-
ды. Біздің билік пен ха лықтың 
интерактивті қарым-қа тынас 
жүйесі бұл деңгейге әлі жете 
қойған жоқ. Сол себепті Прези-
дент азаматтардың өтініштеріне 
жедел жауап қататын, пәрменді 
қоғамдық сұхбат қалыптастырып, 
билік пен қоғамның өзара тиімді 
әрекет етулері үшін «халық үніне 
құлақ асатын мемлекет» тұжы-
рым дамасын бекітіп отыр. Бұл 
ба ғытта билік барлық арналар-
ды мүмкіндігінше пайдалануда. 
Элект ронды үкіметпен қатар, әрбір 
мемлекеттік органның жеке сайты 
мен онда бірінші басшының бло-
гы, әлеуметтік желілерде мекеме-
лер мен олардың басшыларының 
аккаунттары қарқынды ашылуда. 
Байқағанымыздай, кейбір мәселелер 
осы жерден де шешімін табуда.

Мемлекеттік орган басшылары-
ның блогтары мен интерактивті 
қызмет түрлері елмен тығыз қарым-
қатынас орнату үшін ашылып, 
халықтың мұң-мұқтажын шұғыл 
шешіп, оған билікті барынша 
жақындатуға негізделген. Бүгінде 
билік пен халықтың арасындағы 
бұл байланыс жолы өз тиімділігін 
көрсете бастағандай. Жалпы, «ашық 
үкімет» порталындағы азаматтар-
дың сұрауларын сараптайтын бол-
сақ, олардың жартысынан аста-
мын әлеуметтік қамсыздандыру, 
білім беру, денсаулық сақтау 
және құқық қорғау органдарына 
бағытталады екен. Бұл байланыс 
арнасы жүйелі түрде жұмыс істеп 
тұрғанымен, кейбір министрліктер 
мен әкімдіктердің жауаптарын-
да нақтылық жетіспейді неме-
се жалтарма жауаптарды, басқа 
мемлекеттік органдарға сілтеу мен 
жауаптың мерзімін созбақтатуды 
байқауға болады. Сондай-ақ, кейбір 

блогтардың көптен бері жаңартыл-
май тұрғанын да байқап қалдық.

Елде халық пен биліктің арасын 
жақындататын, азаматтардың арыз-
өтініштерін мемлекеттік органдарға 
жеткізетін, билікте атқарылып 
жатқан жұмыстар жайлы қоғамды 
кеңінен ақпаратпен қамтамасыз 
ететін арналардың бірі – Прези-
дент жанынан құрылған Орталық 
коммуникациялар қызметі. Бұл – 
мемлекеттік органдар мен бұқаралық 
ақпарат құралдарының ақпараттық 
саладағы қарым-қатынасын байла-
ныстыратын мемлекеттік инфоком-
муникациялық алаң. Мақсаты – 
мемлекеттік органдар мен қоғамның 
өзара іс-қимылының тиімді тетігін 
құру. Аталған мекеменің елдің 
барлық аймақтарында филиалдары 
жұмыс істейді. Орталық коммуни-
кациялар қызметі ұйымдастыратын 
брифингтерге еліміздің бұқа-
ралық ақпарат құралдарының 
өкіл дері, тәуелсіз журналистер, 
қызығушылық танытқан кез кел-
ген азамат қатысып, сұрақтарын 
қоя алады. Сонымен қатар, журна-
листердің сұрақтарына жауап бе-
руден бас тартқан немесе мер зімін 
кешіктірген мемлекеттік орган 
қыз меткерлеріне отандық заңнама 
бойынша арнайы жазалар қарас-
тырылған.

Мемлекет басшысы Қ.Тоқаев 
билік пен халық арасын одан әрі 
жақындатуға қатысты нақты ұсы-
ныс тар жасап, оны жаңа деңгейге 
шығаруда. Жалпы, елімізде билік 
пен қоғамның арасындағы байла-
нысты одан әрі дамытуға барлық 
алғышарттар қалыптасқан. Ендігі 
мақсат – сол жұмыс істеп тұрған 
жүйені жаңа мүмкіндіктерді пайда-
лана отырып, оны мейлінше тиімді 
ету.

Мемлекеттік органдар өз қызме-
тін сапалы және шұғыл орындауға 
бейімделуі тиіс, ал еліміздің аза-
маттары, әсіресе, шалғайда, ауылды 
жерде тұратындар өздеріне қажетті 
қызмет түрлері мен өтініштерін 
мемлекеттік органдарға жылдам 
жеткізіп, тұшымды жауап ала алу-
лары қажет. Біз тек сол кезде ғана 
халық үніне құлақ асатын мемлекет 
тұжырымдамасын толық іске асыра 
алдық деп айта аламыз.

 
Нұрлан СЕЙДІН,

«Ғылым ордасы» РМК бас 
директорының орынбасары, 

тарих ғылымдарының 
кандидаты.

“Egemen Qazagstan” газеті.

Халқына сүйенген билік 
осал болмайды

Поэзия арқылы жастар бойын-
да адалдық пен сенімділікті қалып-
тастыруды көздеген шара Жастар 
жылы аясында облыс әкімдігі 
мен ҚР Сыбайлас жемқорлыққа 
қарсы іс-қимыл агенттігі (Сыбай-
лас жемқорлыққа қарсы қызмет) 
облыстық департаментінің қол-
дауымен ұйымдастырылуда. 

– Жастар тәрбиесі – қай кез-
де де қоғамның өзекті мәселесі. 
Жас тары мыздың бала күнінде ал-
ған тәрбиесі, бойына сіңірген қа-
сиеттері өмір бойы жолбасшысы 
болады. Мағжан Жұмабаев «тәр-
биелеудегі басты мақсат – бала-
ны тәрбиелеушінің өзіндей қы лып 
шығару емес, келешек өз заманы-

на лайықты қылып шығару» де-
ген болатын. Әр заман адамы ның 
ұстанымында өзгешелік болға-
нымен, негізгі қадір-қасиеттеріміз, 
ата-бабамыздың аманатымен келе 
жатқан қазақы құндылық бойымыз-
да болады.

Адам сөзбен, прозамен жеткізе 
алмайтын дүниені поэзия жеткізеді. 
Ал поэзия жеткізе алмайтын дүниені 
музыка жеткізеді. Сондықтан поэ-
зия кешіне өз үлесімізді қосуымыз 
керек деп ойлаймын, – деді Наурыз-
бай Сейітқалиұлы. 

Ал, ҚР Сыбайлас жемқорлыққа 
қарсы іс-қимыл агенттігінің об-
лыстық департаменті басшысының 

бірінші орынбасары Бақытжан Ния-
зов мүшәйраны ұйымдастырудағы 
басты мақсат кейінгіге өлмейтін 
сөз қалдыру екенін, сондай-ақ, жас 
ақындардың туындылары жинақ-
талып, республикаға таратылаты-
нын жеткізді.

Жиында мүшәйраның алғашқы 
үміткерлері Айдар Сайлауов пен 
Сәния Жақып өлең оқыды. Айта ке-
тейік, мүшәйраға 14 пен 29 жас ара-
лығындағы жазба ақын дар қатыса 
алады, ал өлеңдер осы жылдың 25 
қазанына дейін қабылданады. 

Суретті түсірген
Нұрболат НҰРЖАУБАЙ.

Ақынның қаламы – 
адалдық алаңы

Кеше Жастар орталығында «Ақынның қаламы – адалдық 
алаңы (Әділдік. Парасаттылық. Сенім)» атты облыстық жас 
ақындар мүшәйрасының ашылу салтанаты өтті. Шараға облыс 
әкімінің орынбасары Наурызбай Байқадамов қатысты. 

Айдана ЖҰМАДИНОВА.

Сырдарияның «мінезі» 
сақтықты талап етеді
Елімізде қыс келсе, сарышұнақ аяз бен кей-

бір өңірлерде адам бойына жетер-жетпес қар 
түсіп, жергілікті тұрғындарды абыржытса, 
көктем шыға жаңбыр суына қар суы қосылып 
еріп, тасқын қаупін арттырады. Сыр дарияның 
«мінезі» халыққа әбден таныс. Жыл сайын 
бір қорқытып алатын адуыны бар. Басқарма 
басшысы Асылбек Шәменовтың айтуынша, 
соңғы 4 жылда ұзындығы 139,3 шақырымды 
құрайтын қорғаныс бөгеттерінің 104 қауіпті 
учаскесінде жөндеу, қалпына келтіру жұ-
мыстары жүргізілді. Биыл облыс бюджеті-
нен бөлінген қаржы есебінен Арал, Қазалы, 
Қармақшы, Жалағаш, Сырдария, Шиелі ау-
мақтарында қауіпті деген қорғаныс бөгетінің 
26 учаскесіне жөндеу жұмыс тары жасалуда. 
Дәл қазіргі кезде 21 учаскеде  жұмыс аяқта-
лып, қалған 5-де жалғасуда. Сонымен қатар, 
Сырдария өзенінің ұлтанын тазарту және 
қорғаныс бөгеттерін салуды көздейтін құны 
10,9 млрд теңгені құрайтын 3 ірі жоба әзір-
ленді. Рес публикалық бюджеттен қаржылан-
дыру мақсатында  аталған жобалар облыстың 
әлеу меттік-экономикалық дамуының кешен-
ді жоспарына енгізілді. Соған сәйкес, 2020 
жылғы республикалық шығыстардан қаржы 
қарастыру бойынша жұмыс тар жүргізілуде. 
Жобаларға тоқталар болсақ, «Су басу қаупін 
болдырмау мақсатында Қызылорда қаласы-
ның шегіндегі Сырдария өзенінің арнасын 
тазалау» жобасына 5 млрд теңге қажет. 11 ша-
раны қамтитын «2017-2020 жылдардағы Қы-
зылорда облысындағы су тасқынының алдын 
алу және жою бойынша кешенді шаралар» 
жобасына  4,5 млрд теңге керек болса, оның 
3-уі – САРАТС-2 жобасының компоненттері. 
Ал соңғы жоба – «Қызылорда облысының 
басқару органдары мен халқын құлақтанды-
рудың кешенді жүйесін құру». Жобада 124 
елді мекенге бір тетікпен басқарылатын 167 
дауысты қондырғы орнату және цифрлық те-
леарналарға қосылу жабдығын орналастыру 
қарастырылған. Оның құны 1,4 млрд теңгені 
құрап отыр. 

–  Жалпы, облыс аумағында 56 су басу 
аймағы белгіленіп, оған 425 арнайы техни-
касы бар 111 мекеме бекітілген. Соған сәй-
кес, су тас қыны кезеңінде көктемгі сең жүру 
аяқталғанға дейін тәулік бойы кезекшілік 
ұйым дастырылып, өзен арнасына монито-
ринг жұмыстары жүргізіледі. Облыс аумағын-
да төтенше жағдайдың алдын алу мақсатында 
«Қаз авиақұтқару» АҚ-ның 2 тікұшағы да-
йын. Мұз жару жұмыстарына және қап сатып 
алуға қажетті қаржы мәселесі шешілді. Су 
тас қыны кезінде халықты эвакуациялау үшін 
79 эвакуациялық жинақтау және 99 эвакуа-
циялық қабылдау пункті әзір тұрады. Су та-
сқынына қарсы іс-шаралар аяқталғанға дейін 
азаматтық қорғаудың барлық қызметі күшей-
тілген жұмыс режиміне көшіріледі. Сонымен 
бірге, жыл сайын қараша айында республи-
калық командалық-штаб тық оқу-жаттығу өт-
кізіледі. Биыл да «Қыс-2019» оқу-жаттығуы 
жоспарлануда. Осы ретте айта кету керек, 
басқарма тарапынан төтенше жағдай салда-
рынан зардап шеккен тұрғындарға үй-жай 
салу, бұзылған жол, су торабы мен көпірлерді 
қалпына келтіру жұмыстары да атқарылуда. 
Мәселен, 2016 жылдың желтоқсан айын да 
Жалағаш ауданының Далдабай елді мекені 
тұсында «Жалағаш-Жосалы» тас жолында 
орналасқан автожол көпірінің Қармақшы ау-
данына бағытталған бетіндегі 3 метр бөлігі 
құлап, ішкі қатынас жолдары жабылған бола-
тын. 2017 жылы облыс бюджетінен бөлінген 
188,2 млн теңге қаржыға қалпына келтіру жұ-
мыстары жүргізілді. Былтыр Арал қаласында 
апаттық жағдайдағы екіқабатты тұрғын үйдің 

төбесі құлап, төтенше жағдай болды. Осыған 
сәйкес, облыс бюджетінен бөлінген 310,5 
млн теңге қаржыға баспанасыз қалған отба-
сыларға жарықпен, газбен, сумен толықтай 
жабдықталған 27 пәтерлі тұрғын үй салынып, 
пайдалануға  берілді, – дейді басқарма бас-
шысы.

Тілсіз жаудың алдын алу 
маңызды
Облыста 9 айда 393 өрт оқиғасы болған. 

Оның 389-ы өндірістік және тұрмыстық өрт 
оқиғасы болса, 4-уі орманда тіркелген. Шығу 
себептері де әртүрлі. Біреу отты абайсыз пай-
даланса, енді бірі пеш жағуда өрт қауіпсіздік 
ережесін сақтамаған. Тұрмыста пайдаланыла-
тын электр құралдарын орнату және пайдала-
ну кезінде қауіпсіздік ережелерінің бұзылуы, 
әдейі өртеу және балалардың отпен ойнауы да 
өкінішті жағдайға әкеліп соқтыруда. 

Басқарма мамандары жергілікті атқарушы 
органдардың мемлекеттік өртке қарсы іс-қи-

мыл қызметі жоқ елді мекендерде өртке қарсы 
инфрақұрылым жеткізу үшін 2018-2020 жыл-
дарға арналған жол картасын дайындаған. 
Аталған жол картасы аясында облыстың бар-
лық ауданындағы шалғай орналасқан елді ме-
кендерде 16 өрт бекетін кезең-кезеңмен ашу 
жоспарланды. Қазір оның 13-і құрылып отыр. 
Жыл соңына  дейін қалған 3 өрт бекеті ашыла-
ды. Бұл өз кезегінде мемлекеттік өрт сөндіру 
қызметі жоқ шалғай елді мекендердегі өртті 
дер кезінде сөндіруге септігін тигізеді. Бір 
жағынан тұрғындарға жұмыс көзі.

Сондай-ақ, жылу беру маусымында облыс 
бойынша 1525 атаулы әлеуметтік көмекке 
мұқтаж көпбалалы және аз қамтылған отба-
сылар мен мүмкіндігі шектеулі адамдардың 
тізімі жасақталып, оның ішінде 1000 үйге 
автономды көмірқышқыл газ датчиктерін ор-
нату қолға алынуда. Бүгінгі күні мемлекеттік 
сатып алу процедуралары жүріп жатыр.

Кенелер де қауіп төндіреді
Тұрғындардың денсаулығы мен өміріне қа-

уіп төндірмеу мақсатында кенеге қарсы шара-
ларды ұйымдастыру жергілікті атқарушы ор-

гандарға жүктелген. Осыған сәйкес, жыл 
 сайын көктем және күз айларында залалсыз-
дандыру жұмыстары жүргізіліп келеді. Биыл 
да облыс бюджетінен бөлінген қаржы есебі-
нен қала мен 7 ауданда Конго-Қырым гемор-
рагиялық қызбасының алдын алу шаралары 
бойынша қолайсыз деп танылған 134 елді ме-
кенде көктемгі залалсыздандыру жұмыстары 
жүргізілді. Күзгі залалсыздандыру жұмыста-
ры тамыз айы ның 20-да басталып, қазанның 
15-де аяқталды. 

Облыста 18 адам Конго-Қырым гемор-

рагия лық қызбасына күдікті ретінде тіркеліп, 
оның 8-нің зертханалық сынама қорытынды-
сы бо йынша ауруы расталды, 1 адам қайтыс 
болды. 

Әскери қызметке шақыруды 
үйлестіру
Әскери қызметке кез келген адамды қабыл-

дамайды. Ол үшін қойылатын арнайы талаптар 
бар. Жұмылдыру дайындығы басқармасына 
жүктелген тағы бір жауапты жұмыс – әскери 
қыз метке шақыруды қамтамасыз ету. Бұл рет-
те олар облыстық жиын пункті мен Байқоңыр 
қаласының шақыру пунктін күтіп ұстауды, 
ондағы медициналық комиссияларды медици-
налық құралдармен, шығыс материалдарымен 
қамтамасыз етеді. Әскерге шақырылушыларды 
аудандардан облыстық пунктке және Қызыл-
орда станциясына, қызмет орнына жөнелту, үш 
мезгіл ыстық тамақ беру тағы бар. Сонымен 
қатар, басқарма 2016 жылдан бастап қазіргі 
уақытқа дейін барлық аудан мен Байқоңыр қа-
ласында шақыру пункттерінің талаптарға сәй-
кес келетін ғимараттармен қамтамасыз етілуін 
үйлестірді. Бұл әскерге шақырылушыларды 
облыстық жиын пунктінен аудандарға қайтару-
ды азайтуға мүмкіндік берді. Бұдан басқа, тір-
кеу және зерделеу, әскерге шақырылушыларды 
алдын ала іріктеуге үздіксіз мониторинг жүр-
гізіп отырады. Басқарманың бастамасы бойын-
ша әскери қызметтен қайтып оралғаннан кейін 
әскерге шақырылушыларға жұмыс орындарын 
сақтау туралы заңнамаға өзгерістер енгізілді. 
Күзгі мерзімде әскери қызметке 788 азамат 

дайындалды. Биылғы 10 қазанда Қазақстан 
Рес публикасы Ұлттық қауіпсіздік комитеті 
Шекара қызметіне 154 азамат жолданды. 

Өз ісін жетік меңгерген 
Осыдан 15 жыл бұрын құрылған облыстық 

жұмылдыру басқармасының жұмысы ауқым-
ды. Мекеменің аты айтып тұрғандай кез кел-
ген істе ұйымдастырушылық таныта отырып, 
қауіптің алдын алуда маңызды рөл атқарады. 
Сондықтан бұл басқармада көбіне әмбебап 
қызметкерлер жұмыс істейді. Талап солай, 
төтеннен келген апатқа тосырқамай әркез сер-
гек жүру қажет. Басқарма құрылғаннан бері 
жауапты жұмыс атқарып келе жатқан Ағайша 
Сматованың негізгі мамандығы – құрылыс-
шы. Ағайша Қожантайқызы – облыс бойынша 
табиғи және техногенді сипаттағы төтенше 
жағдайлардың алдын алу және жою бағытын-
дағы іс-қимылдарды үйлестіруші бірден-бір 
тәжірибелі маман.

– Мен алғаш жұмысқа келгенде бұл басқар-
маның құрылғанына жыл да толмаған еді. Әлі 
бір жүйеге түспеген мекеменің жұмысын үй-
лестіру оңай болмады. Дәл сол тұста, яғни 
2005 жылы облыста су тасқыны болып, Шиелі, 
Сырдария, Қазалы аудандарының тұрғында-
ры зардап шекті. Үйлері құлаған  адамдардың 
баспанасын қайта қалпына келтіру жұмыста-
рын жасадық. Сол уақыт әлі есімде. Үш ай 
бойы таңғы сегізден бастап аудандарды ара-
лап, түннің бір уақытында келеміз. Ертеңіне 
тағы сол тірлік қайталанады. Балаларымның 
алды есейіп қалғандықтан, отбасыма қарай-
ламай алаңсыз жұмыспен жүретінмін. Шал-

бардың балағын түріп алып құм-тасты кешіп 
жүрген кездер де болды. Қазір соның бәрі 
көрген түс тей өте шықты. Бүгінде басқарма-
ның жұмысы ретке келді. Әр қызметкердің 
өзіне жүктелген  міндеті бар.  Ақпарат алмасу, 
құжаттарды әзірлеу, мемлекеттік сараптама-
дан өткізу – барлығы жылдам жүзеге асады. 
Облыста қандай да бір жағдай болса, өзге 
басқарма қызметкерлері бізден ақыл-кеңес 
сұрап отырады. Себебі, жылдар бойы жинаған 
тәжірибеміз осы салада ысылып, жетекшілік 
жасайтындай дәрежеге жеткізді, – дейді өз са-
ласының маманы.

Жақсы маман ешқашан назардан тыс қал-
майды. Төтенше жағдайлардың алдын алу 
және жою саласының білікті маманына ай-
налған Ағайша Сматованың еңбегі ескерусіз 
емес.  Облыс әкімінің «Құрмет» грамотасымен, 
«Қызылорда облысының 70 жылдығы», «Қа-
зақстан Республикасының Тәуелсіздігіне 25 
жыл» мерекелік медалімен, ҚР Ішкі Істер 
министрлігінің «Азаматтық қорғау жүйесіне 
қосқан үлесі үшін» медалімен марапатталған.

Отбасында ұл мен қыз тәрбие леп өсірген 
ол – 9 немеренің асыл әжесі. Ағайша Қожан-
тайқызы қазір ұжымның ұйытқысы, жас ма-
мандардың бағыттаушы ұстазы.

Бүкіл әлемде қауіп-қатер, аяқасты болатын төтенше жағдайлар кездесіп жатады. 
«Апат айтып келмейді» десек те, төтеннен келетін жағдайлардың алдын алу маңыз-
ды. Сондықтан елімізде халықтың қауіпсіздігі басты орынға қойылып, осы бағытта 
біраз шаруа атқарылуда. Алдын алу шаралары мемлекетке материалдық тұрғыдан 
айтарлықтай шығын әкелмейді. Дер кезінде іс-әрекет жасап, бір кісідей жұмыла кірі-
су қауіпті еңсереді. Біз облыстық жұмылдыру басқармасының жыл бойы атқарған 
жұмыстарымен таныса келе осындай ой түйдік. 

Айсәуле ҚАРАПАЕВА.

Сындарлы сәттің сайыпқырандары



Облыстық экология де-
партаменті есепті мерзімде 
қоршаған ортаны қорғау са-
ласында барлығы 65 субъек-
тіге бақылау шарасын ұйым
дастырып, нәтижесінде 158 
экология лық заңнама талапта-
рын бұзу фактісін анықтаған. 
Табиғат пайдаланушыларға 
108618932 теңгеге 61 әкімшілік 
құқық бұзушылық жөнінде іс 
қозғалып, айыппұл салынған. 
Сондайақ, ҚР Экологиялық 
кодексінің талаптарын өрескел 
бұзғаны үшін сот шешімімен 
100 нысанның қызметі уақыт-
ша тоқтатылған. Оған қоса, 
табиғи ресурстарды заңсыз 
пайдалану бойынша 3 дерек 
құқық қорғау және уәкілетті 
органдарға жолданған. 

Облыс аумағына 194000 
тонна қалдық құралса, оның 
92000 тоннасы, яғни, 47,42 
проценті өнеркәсіптік қалдық, 
102000 тоннасы, яғни, 52,57 
проценті тұрмыстық қалдық. 

– ҚР Энергетика министрлі-
гі мен «Қазақстан ғарыш сапа-
ры» ҰҚ АҚ арасында былтыр 
қалдықтар орналасқан жер-
лерді қашықтан зондтаудың 
ғарыштық түсірілімнің гео
портал жүйесі іске қосылған 
болатын. Геопорталдағы бей-
несуреттерді зерделеу арқылы 
биыл қаланың 50 шақырым-
дық радиусында 228 рұқсат-
сыз қалдық орны анықталды. 
Департамент мамандары әрбір 
рұқсатсыз орынға тікелей ба-
рып, тиісті анықтау жұмыста-
рын жүргізді және жергілікті 
атқарушы органдарға тазарту 
бойынша тиісті шараларды 
атқару жөнінде хат жолдады, – 
деді департамент басшысы.

Зертхана бөлімінде бар-
лығы 1483 сынама алынып, 
4114 анықтау жүргізілген. Со-
нымен бірге, қоршаған ортаға 
эмиссияларға рұқсат алуға 106 
өтінім қаралған. І санаттағы 
кәсіпорындар шығарынды-
ларын қысқарту мақсатында 
техникалық құрылғыларды 
герметизациялау шараларын 
жүзеге асыру жөнінде ескерт-
пелер беріліп, ұйымдастырыл-

маған шығарындылар көзін 
қысқартуға қол жеткен. Атап 
айтқанда, «KazPetrolGroup» 
ЖШС ластаушы заттар шыға-
рындылар нормативінің жо-
басында кен орындарында 
ұйымдастырылмаған көзде ар-
найы шара қарастырып, оның 
санын 172ге азайтқан. Нәти-
жесінде ластаушы зат көлемі 
33 тоннаға дейін төмендеген. 
«СаутсОйл» компаниясы 216
ға азайтқан, соның негізінде 
ластаушы зат көлемі 138 тон-
наға дейін кеміген. Ал «Тұз-
көлМұнайГаз Оперейтинг» 
ЖШС шығарындылар көзінің 
санын 173ке төмендеткен. 

Облыс көлемінде респуб
ликалық маңызы бар авто-
мобиль жолдары 1016 шақы-
рымды құрайды. Оның ішінде 
«СамараШымкент» автожо-
лы – 812 шақырым. Оның 246 
шақырымы І категориялы 
болса, 566 шақырымы ІІ кате-
горияға жатады. «Батыс Еуро-
паБатыс Қытай» транзиттік 
дәлізінде 8 елді мекенді ай-
налып өтетін жол, 46 көпір, 2 
темір жол өткелі, 13 көліктік 
қиылыс, 337 су өткізгіш құ-
быр салынған. Биылға 1723,3 
млн теңге бөлінген. Оның 
ішінде 934,3 млн теңгесі жол-
ды күтіп ұстауға қаралса, 3 
жер үсті жаяу жүргінші көпір 
құрылысына 205 млн, «Қызы-
лордаЖезқазған» автожолын 
қайта жаңартудың жобалауіз-
дестіру жұмыстарына 584 млн 
теңге бөлінген. 

– Қазіргі уақытта «Сама-
раШымкент» автожолының 
«ҚызылордаШымкент»  246 
шақырымы І категориялы, 
«ҚызылордаАқтөбе» 556 ша
қырымдық жолы ІІ категория
лы. І категорияда жеңіл және 
ауыр салмақты көліктерге, ІІ 
категорияда ауыр салмақты-
ларға ақылы жол болады. Жо-
бада 2  төлем пункті, 6 арка қа-
растырылған,– деді Е.Жүнісов.

Жол бойында 43 сервис 
нысаны орналасқан. Олардың 
28і Ұлттық стандартқа сәйкес 
салынса, бұрын салынған 16
сы талапқа сай емес.

Айнұр БАТТАЛОВА.

2016 жылы құрылған 
«АбайДәулет» ЖШСның  
басты кәсібі – күріш өңдеу. 
Кәсіпорынның шаруа шылықта 
заманауи, жоғары автомат-
тандырылған кү ріш зауыты 
бар. «Бесарық» және «Байта-
бын»  шаруа шы лық тары жаңа 
прогрессивті технологиялар-
ды және техникалық жаңа-
руды қолдану арқылы күріш 
өнімділігін арттыруда. Жыл 
сайын нарыққа шығатын өнім 
көлемі ұлғайып келеді. 

Жақында сағатына 7 тонна-
дан астам өнім өндіретін жаңа 
зауытты іске қосты. Сонымен 
қатар, кәсіпорында қалдық-
сыз өндіріс жолға қойылған. 
Күріш қалдықтарын жем дай-
ындауға пайдаланады. Өнім 
Қазақстанның барлық облы-
стары мен ТМД елдеріне экс-
портталады. 

Шаруашылық күріш өн-
дірумен бірге төрт түлік 
мал өсірумен де айналыса-

ды. Шар уашылықтағы қош
қарлардың салмағы 140 келіге 
дейін барады. Ал аналықтары 
7080 келіге жетеді. Жылына 
110120 төл алып отыр. Түйе 
басы 60қа жеткен. Күніне 150 
литр шұбат дайындалып, об-
лыс орталығына жөнелтілуде. 

«АбайДәулет» серіктесті-
гінде мал азығы да дайында-
лады. Сағатына 3 тонна өнім 
өндіретін шағын зауыт жұмыс 
істеп тұр. Кәсіпорын басшы-
сы Мұрат Сарсенбаев биз-
нестің әлеуметтік жауапкер-
шілігін жоғары ұстаған жан. 
Шаруа қожалығы орналасқан 
елді мекендерді абаттандыру, 
асфальттау, әлеуметтік ны-
сандарға күрделі жөндеу жұ-
мыстарын  жүргізу, демалыс 
орындарын қалыпқа келтіру, 
спорттықмәдени шараларға 
демеушілік жасау, мектепке 
жаңа спорттық құралжаб-
дықтар алу сияқты бірқатар 
жұмыстарды атқарып келеді.

Айта кету керек, көрмеге 
Қызылорда облысы атынан 
«Өндірістік мақсаттағы үздік 
тауарлар» номинациясы бо
йынша «Мәди Қажы», «Қа-
зақстандық МұнайХимия
лық Кемикал Компаниясы», 
«Шиелі Тас» ЖШС қатысса,  
«Халық тұтынатын үздік тау-
арлар» номинациясы бойын-
ша «ШакДи» ЖК, «АсКа» 
ЖШС,  «Бильсариева Гүлзат» 

ЖК кәсіпорындары бақ сы-
нады.  Ал «Үздік азықтүлік 
тауарлары» номинациясы бо
йынша «БраунисҚазақстан», 
«АбайДәулет» ЖШС, «Әбділ-
ла» ЖК қатысты.

Өнім сапасын жақсартуға 
бағытталған отандық кәсіп
орындар мен ұйымдар қыз-
метінің белсенділігін арттыру, 
Қазақстан нарығын жоғары 
сапалы және бәсекеге қабілет-

ті өніммен қамтуға көмектесу, 
өнеркәсіптік, коммерциялық 
және қоғамдық ұйымдар-
дың назарын сапаға қатысты 
мәселелерді шешуге және ха-
лық арасында сапа идеясын 
кеңінен насихаттауды мақсат 
еткен көрмеге биыл 153 отан-
дық кәсіпорын өз өнімдерін 
ұсынып, оның 27сі финалдық 
кезеңге өткен. 

«СБ» ақпарат.

Үздік тауарлар: жергілікті серіктестік финалда
БАЙҚАУ

БРИФИНГ ТІЛЕКТЕСТІК 

Нұр-Сұлтан қаласында өткен республикалық 
 «Қазақстанның үздік тауары - 2019» көрме-байқауын-
да аймақ атынан қатысқан «Абай-Дәулет» ЖШС «Үздік 
азық-түлік тауарлары» номинациясы бойынша финалдық 
кезеңге жолдама алды. 

Халықтың мәдениеті мен 
руханиятын терең қастер-
леген Айтбай Сәулебектің 
қаламынан туған «Елбасы-
ның алтын бесігі», «Құрыш 
тұлға» іспетті қос тілді туын-
дылардың бірқатары тұсауы 
кесілген сәттенақ кітапхана 
қорына қабылданып, әлі күн-
ге дейін ісшаралар аясында 
кеңінен қолданылып келеді. 
Бұл туындылар 2017 жылы 
іске қосылған «Н.Назарбаев: 
дәуір, тұлға, қоғам» көшпелі 
көрме жобамыздың аясында 
Алматы, Түркістан, Атырау, 
Ақтөбе, Қызылорда, Жамбыл 
облыс тарының тұрғындарына 
жол тартып үлгерді», – деді 
Елбасы кітапханасының ди-
ректоры Әмірхан Рахымжа-
нов.

Жазушының кешіне ҚР 
Тұңғыш Президентінің Қа-
рағанды политехникалық инс
титутындағы курстастары 
мен металлургия комбина-
тындағы әріптестері – Төле-
утай Сүлейменов, Қуаныш 
Омашев, Тоқтархан Ысқақов, 
Айтбайдың  ұстазы, көп жыл 
 Ш.Есенов атындағы мек-
тепгимназияны басқарған 
Пернебек Ахметов, ҚР Мемле-
кеттік сыйлығының лауреаты, 
академик, химия ғылымдары-
ның докторы, Қарағанды мем-
лекеттік техникалық универ-
ситетінің (Н.Назарбаев оқыған 
білім ордасы – А.С.) бұрынғы 
ректоры Арыстан Ғазалиев, 
Қарағанды облысы Ұлытау ау-
данының бұрынғы әкімі, қоғам 
қайраткері Серік Тілеубаев 
және М.Х.Дулати атындағы 
Тараз мемлекеттік универси-
теті мен Жәңгір хан атындағы 
Батыс Қазақстан аграрлықтех-
никалық университетінің сту-
денттері, сондайақ  кітапхана 
қыз меткерлері қатысты.

Елбасының достары 
А.Сәулебектің тұңғыш Пре-
зиденттің өмірін зерттеп, 
әсіресе, металлургия саласын-
дағы кезеңін жанжақты түр-
де, шынайы көрсеткендігіне 
ырзашылықтарын білдірсе, 
ұстазы П.Ахметов Тартоғай 
ауылынан шыққан шәкіртінің 
сескенбестен тарихи ауыр 
міндетті атқарғандығын, 
соның арқасында беделі 
артқандығын көзімен көріп, 
көңілімен сезінгендігін мақта-
ныш тұтатындығын тілге тиек 
етті. Академик А.Ғазалиев 
Айтбай Асанұлының Қараған-
дыда 30 жылдан астам еңбек 
етіп, қоғамға жат қылықтарды 
баспасөз беттерінде әшкере-
леп, батыл журналист ретінде 
танылғандығын айтса, еңбек 
ардагері Серік Тілеубайұлы 
«ондаған кітаптың авторы, 
оның екеуі Тұңғыш Прези-
денттің 39 жыл өмірін зерт-
теуге арнаған А.Сәулебектің 
шығармашылығын бағалай-
тын кез келді» деп пікір біл-
дірді. 

Кездесуде сөз алған Айтбай 
Асанұлы Елбасытану тақы-
рыбын Нұрсұлтан Назарбаев 
Қазақстанды басқарғаннан 
бастап қолға алмағандығын 
түсіндірді. Мұның мәнісі мы-
нада екен: Айтбай Сәулебек 
1983 жылдан бастап Қараған-
ды металлургия комбинатында 
еңбек еткен металлургтардың 
өмірі мен еңбек жолдары ту-
ралы зерттеуді қолға алады. 
Оның 1984 жылы «Орталық 
Қазақстан» газетінде «От 
жүректі жігіттер», ал «Жас 
Алаш» газетінде  1992 жыл-
дың 1ші желтоқсанында 
«Біздің Нұраға» атты журна-
листік зерттеулері жариялана-
ды. Нұрсұлтан Әбішұлы Қазақ 
КСР Орталық Комитетінде, 
кейін Қазақ КСР Министрлер 
кеңесінің төрағасы қызмет-
терін атқарып жүрген кездері 
жас журналист оның метал-
лургия саласындағы елеулі 
еңбегі жайындағы деректерді 
жинастырады. Болашақ Елба-
сының Теміртаудағы доста-
ры Назарбаевты ауыздарынан 
тастамайды. Сұлтанның Қа-

зақстан Магниткасында өткіз-
ген жалынды жастық шағын 
жыр ғып айтады, өздерінің 
онымен әріптес, жақын жолдас 
болғандығын зор мақтаныш 
сезіммен жеткізеді.

Бұдан шығатын қорытын-
ды: Айтбай Сәулебек басқалар 
тәрізді, Нұрсұлтан Әбішұлы 
Президент орынтағына отыр
ған соң ғана оның өмірі ту-
ралы кітап жазған қаламгер 
емес. Елбасы туралы дерек-
терді әртүрлі басылымдардан 
көшіріп алмаған, керісінше 
тынбай ізденістің арқасын-
да тыңғылықты түрде жур-
налистік зерттеу жүргізген. 
Қазақстандағы мұрағаттар өз 
алдына, Елбасы оқыған Украи
наның Днепродзержинск қа-
ласында, Мәскеу мен Омбы-
да, Үшқоңырда, Теміртау мен 
Қарағандыда бірнеше мәрте 
іссапарда болып, куәгерлердің 
айтқан әңгімелерін таспаға 
түсіріп отырған. Тарихи сурет-
терді жинастыруды да ұмыт-
паған.

Екінші факт: А.Сәулебек 
Тұңғыш Президент сыйлығы 
мен «Құрмет» орденін алғашқы 
кітабын шығармай тұрып ие-
ленген. Үшінші факт сол: 
зерттеуші журналист Нұрсұл-
тан Әбішұлын Елбасы ретін-
де дәріптеп отырған жоқ, бар 
болғаны оның 39 жыл өмірін 
зерттеген. Атап айтар болсақ: 
балалық шағы, Украинадағы 
бір жарым жыл, Теміртаудағы 
17 және Қарағанды обкомын-
дағы 2 жылы суреттеледі Айт-
бай Сәулебектің кітабында. 

Жазушының Қазақстан 
Республикасының Тұңғыш 
Президентінің Теміртау мен 
Қарағандыда өткізген 19 жыл 
өміріне арналған «Құрыш 
тұлға» атты тарихидерек-
ті кітабы (2017 ж), ал орыс 
тіліндегі «Старт Елбасы» атты 
нұсқасы (2019 ж)  Түркияда ба-
сылды. Әрқайсысының көлемі 
– 40 баспа табақ.

Мазмұнды кеште Елбасы 
кітапханасының басшылығы 
Айтбай Сәулебектің оннан 
астам кітабы мен «Сыр бойы», 
«Егемен Қазақстан», «Айқын», 
«Литер», т.б. басылымдарда ав-
тор туралы жарық көрген мақа-
лалардан құрастырылған көрме 
ұйымдастырды, кітаптардағы 
тарихи суреттерді слайд түрін-
де көрсетті. 

Жамбыл және Батыс Қа-
зақстан облыстарынан кел-
ген студенттер кеш қонағына 
көкейлерінде жүрген өзекті 
сұрақтарын қойып, тиісті жа-
уап алысты. Автор өткір са-
уал қойған жастарға өзінің 
«Махаб бат – жалғыз» атты жыр 
жинағын сыйлады.

Мәдени шара соңында сту-
дент жастар өз өнерлерін та-
нытты. Әсем әндер шыр қалды. 
Қонақтар Назарбаев орта-
лығындағы экспозициялар мен 
жәдігерлерді қызықтады.

***
Жерлесіміздің осындай же

тістікке жетіп, ойлы оқырман 
бағалаған қаламгерге айна-
луын қызылордалық әріптес
тері де мақтаныш тұтады. 
Осы ретте Айтбай Сәулебекті 
жақында ғана «Шиелі ауданы-
ның Құрметті азаматы» атағын 
алуымен шын жүректен құт-
тықтап, шығармашылық шал
қар шабыт, мол табыс тілейміз.

Д.АЙБОЛАТҰЛЫ.

Елбасы өмірінің 
жарқын беттері

Нұр-Сұлтан қаласындағы «Назарбаев орталығын-
да» Қазақстан Республикасының тұңғыш Президенті 
сыйлығының лауреаты, «Құрмет» орденінің иегері, 
«Қазақстанның құрметті журналисі», белгілі пуб-
лицист-жазушы, жерлесіміз  Айтбай Сәулебектің шығар-
машылық кеші өтті. Мәдени іс-шараны Қазақстан 
Респуб ликасының Тұңғыш Президенті – Елбасы кітапха-
насы ұйымдастырды.

Қоршаған орта 
қамқорлықты қалайды

Өңірлік коммуникациялар қызметінде өткен бри-
фингте облыс тық экология департаментінің басшысы 
Марат  Құрманбаев пен «Қазавтожол» ҰҚ АҚ облыстық 
филиалының директоры Ерұлан Жүнісов  Президент 
Жолдауынан туындаған міндеттер мен биылғы тоғыз 
айда атқарған жұмыстары туралы әңгімеледі.

Н.Елтай – көп жыл облыстық 
«Сыр бойы» газетінің  Шие лі, 
Жаңақорған  аудандарындағы 
меншікті тілші қызметін атқа-
рып, екі өңірдің елішілік 
жағдайы мен түйкілді мәселе-
лерін қаламмен түзеп, қолдауға 
кәсіби қайратын жұмсаған жан. 
Оның мақалалары арқылы алға 
озған еңбеккер алғысқа кенеліп, 
артқа тартқандардың талай сын 
талқысына түскені анық.

Жазушылар және Журналис

тер одағының мүшесі Н.Елтай 
– ондаған сатиралық кітаптар-
дың авторы. «Ауылдағы айт
қыштар», «Сыпыра сыйлық», 
«Беті бүлк етті» атты кітаптары 
қалың оқырманның оң баға-
сын алғанын жақсы білеміз. 
Сатириктің «Қазақы қалжың», 
«Өмір мен юмор» аталатын об-
лыс пен ауданда сахналанған 
бағдарламалары да көптің ру-
хани қажетін өтеген дүниелері 
болды.

Біз әріптесімізді құрмет-
ті атағымен құттықтай оты-
рып, деніне саулық, шығар-
машылығына шабыт тілейміз. 

«Сыр медиа» ЖШС 
ұжымы.

Қаламгер мерейі
Шиелі ауданындағы «Алтын күз – 2019» мерекесі ая-

сында ауданның әлеуметтік-экономикалық және рухани 
өміріне өзіндік үлесі бар бір топ азамат құрметті атақтар 
алды.

Солардың бірі – «Шиелі ауданының құрметті азама-
ты» атанған сатирик-жазушы, біздің әріптесіміз Нұрмахан 
Елтай.

Баяндамадан түйгеніміздей, 
аудан әкімдігі мемлекеттік қыз
мет заңнамаларының профи-
лактикасы бағытында бірқатар 
жұмыс атқарып келеді. Өткен 
жылы ҮЕҰ мүшелерінен тұра-
тын сыртқы талдау және баға-
лау жүргізу жөніндегі арнайы 
мониторингтік топ құрылған. 
Мониторингтік топ бүгінде ең-
бек қатынастарындағы заңна-
ма талаптарының сақталуын 
қатаң бақылауға алып отыр. 
Бұдан бөлек, аудан басшысы 
мемлекеттік көрсетілетін қыз
меттердің сапасын арттыру 
бағытындағы шараларды ор-
таға салды. Ауқымды іс бар, 
алайда оның нәтижесі уақыт ен-
шісінде. Себебі, облыс бойын-
ша мемлекеттік қызметтердің 
электронды үлесі 92 процентті 
құраса, соның 14 проценті ау-
данға тиесілі екен. Бұл ретте 
кеңес мүшелері аудан әкімді-
гіне мемлекеттік сатып алу ту-
ралы және мемлекеттік қызмет 
көрсету заңнама бұзушылықта-
рын болдырмау бағытында 
нақты шаралар жоспарын 
бекітуді ұсынды. Сондайақ, 
«Электрондық үкімет» вебпор-
талы арқылы көрсетілетін қыз
меттердің үлесін көбейтуді, 
құқықтық оқуларды тұрақты 
түрде жүргізуді тапсырды. 

Келесі кезекте Қармақшы 
ауданы әкімдігінің әдеп жөнін-
дегі уәкілі Әділ Қошалақовтың 

баяндамасы тыңдалды. Аудан-
да мемлекеттік органдардың 
ашық қызметін қамтамасыз ету 
бағытында «Open space», яғни 
«Ашық кеңістік» форматы жү-
зеге асқан. Мемлекеттік сатып 
алуды іске асыру, шарт жасасу, 
атқарылған жұмыс актілеріне 
және төлем шоттарына қол қою 
барысына жүйелі талдау жүр-
гізілді. Мемлекеттік қызметші-
ге қойылатын талаптан аттаған 
27 мемлекеттік қызметкер тәр
тіптік жауапкершілікке тар-
тылған. Мемлекеттік қызметке 
қабылдану барысында жақын 
туыстарының қылмыстық жа-
уапкершілікке тартылғанын 
жасыру, қызметке кіру кезін-
де жалған құжат ұсыну фак-
тілері кездес кен. Орын алған 
олқылықтар зерделеніп, қажет-
ті шара қабылданады. Кеңес 
мүшелері  Ә.Қошалақовқа аза-
маттық қо ғам институттарымен 
бірлесе ісқимыл жоспарын 
бекітуге ұсыным берді.

Мұнан соң облыс бойынша 
ішкі мемлекеттік аудит депар-
таменті тәртіптік комиссиясы-
ның жұмыс нәтижесі талқы-
ланды. Мұнда да кемшілік 
анықталып отыр. Департамент 
басшысының бұйрығымен 
жос парлау, талдау және 
есептілік бөлімінің бас мама-
нызаңгер Т.Бакиевке «қыз-
метiне толық сәйкес еместiгi 
туралы ескерту» түріндегі 

тәртіптік жаза қолданылған. 
Алайда, тәртіптік жазаны 
қолдану барысында қызмет-
тік тергептексеру жүргізіл-
меген, мәселе департаменттің 
тәртіптік комиссиясында қа-
ралмаған және тиісті ұсыным 
шықпаған. Департамент бас-
шысы  М.Егембердиевке тәр
тіптік жазаны қолдану кезінде 
«Мемлекеттік қызметшілер-
ге тәртіптік жаза қолдану» 
қағидалары талаптарын қатаң 
сақтау ұсынылды.  

Бұдан бөлек, жиында қа-
лалық жұмыспен қамту, әлеу
меттік бағдарламалар және 
азаматтық хал актілерін тіркеу 
бөлімінің басшысы Гүлмира 
Рахметованың тәртіптік ісі 
қаралды. Мәнжайды тарқа-
тып айтсақ, 19 қыркүйекте 
тәуелсіз журналист Сәуле 
Әбілдаханқызы «Фейсбук» 
әлеуметтік желісіндегі жеке 
парақшасында бейнеролик 
жариялаған. Бейнероликтен 
кейін желі қолданушылары 
бөлім басшысы азаматтарды 
қабылдау кезінде әдеп норма-
ларының талаптарын сақтама-
ды деген сыни пікір білдірген. 
Бұл ретте кеңес мүшелері Гүл-
мира Рахметованың түсінігін 
тыңдап, әрекетін құқықтық 
жағынан бағалады. Мемлекет-
тік қызметшіге ескерту беріл-
ді. 

Шара соңында кеңес мүше-
лері мемлекеттік қызметшінің 
мінсіз болу керектігін және 
оның мәртебесін арттыру ке-
зек күттірмейтін мәселе екенін 
тағы бір қаперге салды. Та-
балдырықты әдеппен аттамай, 
төрге озу жоқтығын ұмытпау
ға шақыр ды.

Әдеп кеңесі – 
әділет таразысы

Әдеп жөніндегі кеңестің кезекті отырысында күн 
тәртібіне ұсынылған бірқатар мәселе жан-жақты талқы-
ланды. Жиында Жалағаш ауданының әкімі Қайратбек 
Сәрсенбаев кеңес мүшелерін  атқарылған жұмыстармен, 
алға межеленген жоспарлармен таныстырды. 

Мөлдір ҚАЛЫМБЕТ.

Мұнан тура 90 жыл бұрын  
іргетасы қаланған, Қазалы 
кө лік-техникалық жоғары 
колледжіндегі салтанатты ша-
раға ардагер ұстаздар, білім 
ор да  сының түлектері, әр аудан-
ның колледждерінен келген 
оқытушылар қатысты.

Салтанатты шарада аудан 
әкімі Мұрат Ергешбаев іргелі 
білім ордасының терең тари-
хы туралы айтты. Теміржол 
саласының білікті мамандарын 
дайындайтын қарашаңырақ 
осы жылдар ішінде тари-
хи жолдан өтті. Колледждің 
материалдық-техникалық ба-
засы нығайып, педагогикалық 
кадрлар әлеуеті жо ғарылады. 
Оқу орнын бітірген кадрлар 
облыстың, ауданның әлеу -
меттік-экономикалық, мә де   ни-
рухани салаларының дамып, өр -
кендеуіне үлес қосып жүр. 

Аудан әкімі ұлағатты ұстаз-
дарды облыс және аудан әкі-
мінің «Алғыс хатымен» ма-
рапаттады. Шарада облыстық 
білім басқармасының басшысы 

Майра Мелдебекова, «Қазақ-
стандық салалық білім және 
ғылым қызметкерлерінің кә-
сіп тік одағы» қоғамдық бір-
лестігі облыстық кәсіподақ 
комитетінің төрайымы Райкүл 

Байназарова, «Кәсіптік білім 
көкжиегі» газетінің бас редакто-
ры Сексенәлі Раханов колледж 
ұжымын мерекемен құт тық-
тады. Қа залы көлік-техникалық 
жо ғары колледжінің директоры 
Б.Ахметов өзі басшылық жасай-
тын білім ордасының жетістігіне 
тоқталып,  қонақтарға риза шы-
лығын білдірді. 

Салтанатты шарада мерей-
тойға орай жарық көрген «Күре 
жолдың шамшырағы» атты 
кітаптың тұсауы кесіліп, мей-
мандарға таратылды.

Қазалы ауданы.

Егіншілік пен мал өсіру – бір-
бірімен тығыз байланысты және 
бірін-бірі толықтырып отыра-
тын ауыл шаруашылығының ең 
ірі салалары. Егіншіліктің бас-
ты мақсаты – жерді тиімді пай-
даланып, ауыл шаруашылығы 
дақылдарынан жыл сайын 
тұрақты, сапалы, мол өнім алу-
ды қамтамасыз ету. Бір дақылды 
жылма-жыл себе берсе, оның 
өнімі бірте-бірте төмендей 
беретінін ғылым да, тәжірибе де 
көрсетіп отыр. Ауыспалы егісте 
әр дақылды орналастырғанда 
ол дақыл жоғары өнім 
беретіндей ету керек. Орналас-
тыра білу үлкен нәтижеге қол 
жеткізуге мүмкіндік береді. 
Жаңа мал азықтық жоғары 
өнім ді, тұзға төзімді дақыл 
ретінде африкалық тарының 
сор т үлгілеріне экологиялық 
сорт сынау жүргізіліп келеді. 
Нәти жесінде аймақтың қатал 
табиғатына бейім сорттар ірік-
теліп, бұл жұмыстар әрі қарай 
жалғасуда. 

Африкалық тары – астық 
тұқымдастарына жататын бір-
жыл дық азық-түліктік және 
мал  азықтық дақыл. Дәндерінен 
азықтық жарма және ұн өн-
діріледі, дән қалдықтары жем, 
жасыл массасы малға көк азық, 
сүрлем,  шөп ретінде пайдала-
нылады. Бұл өсімдік жылу және 
жарықсүйгіштігімен, қуаң-
шылыққа және топырақ тұзды-
лығына төзімділігімен ерек ше-
ленеді, жаз бойы 2-3 рет орып 
алуға болады.

Африкалық тары өсімдігі 
жоғары температура мен ылғал 
жетіспеушілікті жақсы көтереді, 
жасыл масса, сүрлем және 
шөптен мол өнім береді, басқа 

дәнді дақылдарға қарағанда ау-
рулар мен зиянкестерден аз зар-
дап шегеді. 

Қызылорда облысының кү-
ріш егісі жүйесінің тұзданған 
топырақтарында 2011 жыл-
дан бастап жоғарыда айтылған 
зерт теулер және ерекшеленген 
сорттармен агротехникалық 
тә жіри белер жасалуда. Зерт-
теу нәтижесінде облыс фер-
мерлеріне аймақ үшін жаңа 
перспективалық мал азықтық 
дақыл ретінде африкалық тары-
ның жергілікті жердің та биғи-
климаттық жағдайына бейім-
делген жоғары өнімді сорттары 
егуге ұсынылған. Зерттеулер 
көрсеткендей, бұл дақылдың 
топырақ тұздылығына және 
қуаң шылыққа төзімді екені 
дәлел денген. Үздік сорт-
тар екі орымда 42,4-50,5 т/га 
дейін көк балауса өнім берген. 
Афри калық тарының жасыл 
балау сасы – сүт бағытындағы 
ірі қара малына өте қажетті 
азық. Сондықтан олар шаруа 
қожалықтары мен ірі сүт өн-
діруші құрылымдарды, жал-
пы мал өсіруші кәсіпкерлерді 
қы зықтыруы мүмкін. Сол 
себепті африкалық тарының 
тұ қым шаруашылығымен ай-
налысып, қажетті мөлшерде 
тұ қым өндіруді жолға қойып, 
күріш ауыспалы егістерінің 
тұзданған топырақтарында әр-
тарап тандыру дақылы ретінде 
өсіру мал шаруашылығында 
мал азығының берік қорын 
жасауға мүмкіндік береді деп 
есептеймін. 

Нұралы НҰРҒАЛИЕВ,
Қорқыт ата атындағы 
ҚМУ аға оқытушысы, 

философия докторы (PhD). 

Бұрынғы облыс басшысы Сәлімгерей 
Тоқтамысов туралы «Қалтыратқан кар-
та» атты мақала жазылған кезде Кеңес 
Одағының батыры Нағи Ілиясов ағамыз 
жайында жағымсыз деректер кездесіп, 
қатты көңілім қалған еді. Бала кезімізде 
Нағи ағамызбен мақтанатынбыз. 
Оған Ұлы Отан соғысы кезінде көр-
сет кен ерлігі үшін «Кеңес Одағының 
батыры» атағы берілген. Венгрия қа-
ласы Будапештте оның есімімен көше 
аталған, 1945 жылы Мәскеуде өткен 
алғашқы Жеңіс парадына қатысқан. Ра-
сын айтқанда, батыр ағамыздың ерлік 
үлгісімен талай ұрпақ тәрбиеленді. Жас-
тар үлгі тұтып жүрген ағамызға жоғары 
лауазым иелерінің үлкен мінбеден «жу-
лик и проходимец» деп айтқандары, 
әрине, жанға батты.

«Қалтыратқан карта» атты мақала 
1962 жылы «Правда» газетінде 
жарияланған «Битая карта» атты фелье-
тон негізінде жазылған болатын. Газет 

тілшілері Ф.Бреце мен Х.Қаржаубаев 
Жалағаш аудандық партия комитетінің 
бірінші хатшысы Б.Тасыбаевтың бер-
ген түсініктеме хатына сүйеніп, облыс 
басшысы С.Тоқтамысовтың көмекшісі 
Әлімбетов, басқарма бастығы Адамов 
және Жалағаш аудандық атқару комите-
ті төрағасының орынбасары Ілиясовпен, 
яғни, қол астындағы қызметкерлерімен 
бірігіп, карта ойнағанын сықақ тілімен 
қатты сынға алған екен. Ілиясов ағамыз 
туралы былай делінген: «...Всех долж-
ностей этого игрока не перечесть. 
Скажем только, что хозяйствование 
Ильясова в качестве директора «Загот-
скотооткорма» обошлось государству в 
1.092.800 рублей убытка и в 141 тыся-
чу рублей растрат и хищений. Но даже 
это сокрушительное банкротство не по-
мешало Ильясову занять еще одну ру-
ководящую должность: он стал замес-
тителем председателя Джалагашского 
райисполкома».   

Мәскеулік журналистердің пікірі 
бойынша облыс басшысының картаға 
құмар екенін біліп, қарамағындағы 
қызметкерлер арнайы карта ойынын 
ұйымдастырып, оған қасақана ақша 
ұтылып тұратын көрінеді. «Осындай 
арсыз жолдармен облыс басшысының 
қамқорлығына ие болып, олардың 
қызметтері жоғарылап отырған» дейді 
тілшілер. Олар фельетонда былай деп 
жазады: «Люди стали замечать, что 
любовь Салимгерея Токтамысовича 
при подборе кадров неизменно сопут-
ствует тем, кто активно проигрывает 
ему в кулыс...». Дәлел ретінде Ада-
мов пен Ілиясовтың бұрынғы атқарған 
қызметтерін түгендеп шығады.

1962 жылы 21 қаңтарда  Қазақстан 
КП Орталық комитетінің Бюро-
сы «Правда» газетінде жарияланған 
фельетонға байланысты арнайы оты-
рысын өткізіп, Қызылорда облыстық 
партия комитетінің жұмысындағы 
елеулі кемшіліктер жөнінде қаулы 
қабылдайды.  Бюро ұсынысы бойын-
ша 1963 жылы 10 қаңтарда Қызылорда 
облыстық партия комитетінің V Плену-
мы өтеді. «Қызылорда облыстық партия 
комитетінің жұмыстарындағы елеулі 
кемшіліктер» күн тәртібінде екінші 
мәселе болатын. Алайда, Қазақстан КП 
Орталық комитетінің бірінші хатшы-
сы И.Юсуповтың ұсынысы бойынша 
бірінші болып қаралады. Пленумды 
облыстық партия комитетінің екінші 
хатшысы Шушарин ашып, хабарлама-
ны Юсупов жасайды. 1960-1962 жыл-
дар аралығында облыс көлеміндегі 
жемқорлық пен талан-таражға түскен 
қоғамдық дүние-мүлік туралы нақты де-
ректер келтіреді. «На объектах народно-
го хозяйства области выявлены растра-
ты и хищения на сумму 755.592 рубля. 
При этом большая часть расхищенно-
го имущества и скота списывается на 
убытки, – дейді республика басшысы. – 
Крупные злоупотребления выявлены в 
системе треста «Заготскотооткорм», где 
допускались многочисленные факты за-
мены взрослого скота на молодняк, со-
крытия от учета полученного приплода. 
Под видом отоваривания нарядов здесь 
скот раздавался разным лицам по опто-
вым ценам и даже бесплатно».  
«Заготскотооткорм» мекемесіндегі 
ұрлық пен ысырап ету қылмыстарына 
бұрынғы басқарушысы Нағи Ілиясов 
кінәлі болып шығады. Пленумда 
қабылданған қаулыда былай делінген: 
«Бюро обкома партии не только не при-
няло решительных мер к пресечению 
фактов расхищения государственного 
добра в системе треста, но по существу 
взяло под защиту жулика и проходимца, 
бывшего управляющего трестом «За-
готскотооткорм» Ильясова, которого 
позднее председатель облисполкома 
тов. Оспанов протащил даже на руково-
дящую советскую работу». 

Осыдан кейін Н.Ілиясов қызметінен 

босатылады. Көп кешікпей партия 
қатарынан шығарылып, құқық қорғау 
органдары оған қарсы қылмыстық іс 
қозғайды. Н.Ілиясов естеліктерінің 
бірінде былай дейді: «Шындығы сол, 
қоғам ның мал-мүлкіне, ақша-қара-
жаты на суық қолдарын аянбай сұққан 
облыс және аудан басқарушы ірі ла-
уазым иелері бірігіп, ұзақ уақыттан 
бері облыстың мал бордақылау тресі 
бойынша өрескел орын алып, ірге теп-
кен қылмысты, сол треске директор 
болып келісімен өзім ашып, материал-
дарын тиісті органдарға берсем де, оны 
маған аударып, 1962 жылы 19 октябрь-
де Оңтүстік Крайкомның бюросында 
партия билетімді алып, үй-мүлкімді 
қаттап, өзімді қылмыстық жауапқа тарт-
ты...». 

Жас кезінен адал еңбек етіп, әділдік 
іздеп, шындықпен күрескен Нағи 
Ілиясов осылай қуғынға ұшырайды. 
Бірі білсе, бірі біле бермейтін шығар, 

кезінде «Қараөзек» совхозына Ілиясов 
ағамыз директор болып, кейін қалып 
қойған шаруашылықты республика 
көлемінде бірінші орынға шығарады. 
Совхозда малшыларға тұрғын үй, мал-
дарына жаңадан қора салып берді. 
Орталыққа басқа шаруашылықта жоқ 
балалар бақшасы, қонақ үйі (!), клуб, 
аурухана, асхана, монша, шаштараз, ше-
берхана және электр стансасы салына-
ды. Тәжірибе мектебіне айналды. Басқа 
алдыңғы қатардағыларға қарағанда, 
Н.Ілиясов басқарған совхоздың 
көрсеткіші артық болмаса, кем болмай-
ды. Осындай жетістікке жеткен кейбір 
совхоздың директорлары Социалистік 
Еңбек Ері атағын алып жатты. Әңгіме 
болып отырған жылдары Сырдария ау-
данына қарасты «1 Мамыр» совхозының  
директоры Орынбасар Бәйімбетов 
Еңбек Ері атағын алды. 

Бәйімбетов ағамыз «Парыз» 
атты кітабында былай дейді: «Жыл 
қорытындысымен ауданымыздың мені 
Еңбек Қызыл Ту орденіне ұсынғанын 
естіп қуанып қалдым... Сөйтсек, 
ауданның ұсынысы облысқа барғанда 
Ленин ордені болып өзгеріп, оны 
бекіту жөніндегі ұсыныс Алматыдан 
Мәскеуге қарай кетеді... Мәскеудегі ко-
миссия менің құжаттарымды Алматыға 
тағы қайтарыпты. СОКП Орталық 
Комитетінде отырғандар: «Ұсыныс 
қайта қаралсын. Көрсеткіштері көңілден 
шығып тұр. Қарсы болмасаңыздар, 
Еңбек Ері атағына ұсынайық» депті. 
Кеңес дәуірінде Еңбек Ері атағын алу 
үшін алдымен Ленин орденімен на-
градталуы керек. Бұл жолы белгіленген 
тәртіп бұзылды. «Орден, медаль жөнінде 
бірауыз өтініш салған жоқпын», – дейді 
Бәйімбетов. Әрине, Еңбек Ері бақыт 
құсы тәрізді. Әркімнің басына қона 
бермейді. Бұрынғы Сырдария аудандық 
партия комитетінің бірінші хатшы-
сы Қонысбек Қазантаев ағамыз саяси 
ойындардың себебінен Еңбек Ері атағын 
ала алмаған. Қазантаевпен бірге жұмыс 
істеген, соғыс және еңбек ардагері 
Көбейсін Исаев «Қажырлы еңбектің 
иесі болатын» атты мақаласында былай 
дейді: «Қ.Қазантаев отанының көптеген 
жоғары наградаларына, оның ішінде 
үш Ленин орденіне ие болды. Осыған 
байланысты социализм заманындағы 
әділеттік бұрмаланатынын айтып 
кетейін, өйткені мен тәрбие саласының 
адамымын ғой. Бір жұмыс саласын-
да жоғары көрсеткішке жетіп, Ленин 
орденімен наградталса, сол салада сол 
жетістікті екінші рет қайталаса, тағы 
Ленин орденімен Социалистік Еңбек 
Ерінің алтын жұлдызы қосып тапсыры-
луы керек». Алайда, Қазантаев екі емес, 
үш рет Ленин орденімен марапатталып, 
бірақ Еңбек Ері атағын алмаған. «Мұны 
досқа аз құрмет деп отырғаным жоқ. 
Бірақ жарты ғасырдан артық өмірін Ота-
нына қиып адал қызмет жасаған, үздіксіз 
шаң жұтып еңбек еткен, елді асыраған 
асыл азамат тиісті бағасын алмағанына 
ренжиміз», – дейді Исаев.  

Сыбайлас жемқорлық қай заманда 
да кездескен ғой. Жетпісінші жылдары 
«Коммунизм» совхозының директоры 
Мөрәлі Шәменов Социалистік Еңбек 
Ері атағына ұсынылған көрінеді. Ізінше 
обкомнан екі кісі келіп: «Мәке, сізді 
Социалистік Еңбек Ері атағына ұсынып 
жатырмыз, бірақ оған 8 мың сом ақша 
керек» деп пара сұраған екен. Шәменов 
ағамыз: «Мен атақты сатып алмаймын!» 
деп әлгілерді үйінен шығарып салған. 
Сол жолы Социалистік Еңбек Ері атағын 
басқа совхоздың директоры алыпты. 
Еліне аянбай еңбек еткен Нағи Ілиясов 
ағамыз да жоғары атақтан үмітті болған 
секілді. Алайда, атақ алмақ түгілі, 
қуғынға түскен. Құжаттарға қарағанда, 
Ілиясов өзінің тағдыр тәлкегіне түскенін 
Қазақстан КПОК-нің бірінші хатшысы 
И.Юсуповтен көреді. Кейін мемлекет 
басшысы болған Д.Қонаевқа жазған ха-

тында былай дейді: «12 октября 1962 
года, вопреки требованиям нормы пар-
тийной жизни, Южно-Казахстанский 
крайком партии, по инициативе и на-
стоянию секретаря тов. Юсупова И.Ю., 
снял меня с работы, исключил из рядов 
КПСС с привлечением к уголовной от-
ветственности, был произведен обыск и 
описано все имущество. Этим письмом 
не собираюсь повлиять на судьбу тов. 
Юсупова И.Ю., по его методу ради ка-
рьеры. Я хочу рассказать, что в резуль-
тате незаконных действий тов. Юсупова 
И.Ю., за последние два года пережил 
невыносимо тяжелые моральные, по-
литические и физические трудности...».  
Осы хаттың соңында мынадай жолдар 
бар: «Я лично знаком с тов. Юсуповым 
с 1948 года, и знал его преступно - амо-
ральный поступок...».  

Бұл сөздердің астарын Ілиясовтың 
ұлы Ринат былай деп түсіндіреді: «2004 
жылы Қызылорда қаласында өткен 
ағайындардың іс-шарасына қатыстым. 
Сол жиында жаныма жасы ұлғайған 
бейтаныс әйел келіп: «Сен Нағидың 
баласысың ба?» деп сұрады. Мен: 
«Иә» деп жауап қайтардым. «Білесің 
бе, әкеңді Юсупов неге қудалады? Мен 
үшін қудалады!» – деді. Ағайындардың 
сөзіне қарағанда, қырқыншы жыл-
дардың соңына қарай облыста қатты 
су тасқыны болған. Соған байланыс-
ты Қазақстан Республикасының Су 
шаруашылығы министрі И.Юсупов 
келген. Кешкілік Юсупов пен оның 
серіктестерін жергілікті тұрғындардың 
бірі қонаққа шақырады. Сол үйдің он бес 
жасар қызы бар екен, соған министрдің 
көңілі кетеді. Қыз қашып, әжесінің жа-
мылып отырған күпісіне кіріп, жасы-
рынады. Осы оқиғаға куә болған әкем: 
«Сен неге иттік жасайсың?» – деп, 
Юсуповке кейіп тастаған көрінеді. 
Әкем – тура айтатын адам. Лауазымы-
на қарамайды, шындықты бетке айтады. 
Юсупов кекшіл адам екен. Осы үшін 
қанша жыл тақта отырды, сонша уақыт 
әкемді қудалады. Осыған байланысты 
бұрынғы облыс басшысы, көпті көрген 
мемлекет қайраткері И.Әбдікәрімов 
«Қазақ ССР-нің 50 жылдығы» Нағи 
Ілиясов есімімен аталған кезде сөз алып, 
көпшіліктің алдында:  «Нағидың өмірі 
от болып өтті ғой!» деді.

Сонымен, жоғары лауазым ие лері нің 
тапсырысы бойынша жүргізілген алдын 
ала тергеу кезінде Ілиясов ағамызға екі 
айып тағылады. Біріншісі, «салақтық, 
яғни ұқыпсыз қарауы салдарынан өз мін-
деттерін лайықты орындамаған» дейді. 
Соның салдарынан «Заготското откорм» 
тресінде ұрлық пен ысырап ету жаппай 
орын алып, мемлекетке 1 млн 72 мың 
800 сомға зиян келген екен. Екіншісі, 
1960-1962 жылдар аралығында қызмет 
өкілеттігін теріс пайдаланып,  Жетікөл 
откорм совхозынан 4 сиыр мен 1 жылқы 
және Жаңақорған откорм пунктінен 
бір түйені мемлекет бағасымен трест 
қызметкерлеріне сатып, шаруашылыққа 
705 сом 79 тиынға зиян келтірген 
көрінеді.   

Қызылорда облысының сот алқасы 
1966 жылы 14 мамырда М.Еникеев («За-
готскотооткорм» тресінің 1958-1960 
жылдары болған басшысы. Ә.Б.) пен 
Н.Ілиясовтың  қылмыстық ісін қарап, 
әдеттен тыс үкім шығарады. Үкімде 
былай делінген: «Как усматривается из 
приложенных к делу документов (том 
№2,3,5,6) Ильясов предпринимал все 
меры зависящиеся от него по своевре-
менному выявлению злоупотреблений и 
безхозяйственности. Материалы (более 
50 докладных) без задержки передава-
лись им в партийные и следственные 
органы. Он также ставил вопрос о при-
влечении виновных лиц к ответствен-
ности и возмещению материального 
ущерба. Кроме того, своевременно под-
нимал воп росы о подборе и  расстановке 
кадров, но  ответственные органы остав-

ляли их без внимания. Как установлено 
в судебном заседании, некоторые рас-
хитители социалистической собствен-
ности, несмотря на неоднократные 
требования со стороны администрации 
треста, длительное время оставались на 
прежних должностях и, при поддержке 
местных руководителей районной орга-
низации,   совершали более тяжкие пре-
ступления».  

Сот Ілиясовтың іс-әрекетінде 
«салақтық» сипатындағы қылмыстың 
құрамы болмағанын анықтап, айып 
тағудан бас тартады. Екінші «қыл-
мысына» байланысты сот қабылдаған 
үкімде былай делінген: «Хотя  Илья-
совым не был причинен существенный 
ущерб хозяйству, он своими действия-
ми дал повод отдельным материально 
ответственным лицам к растранжирова-
нию государственных средств.., то есть 
Ильясова признать виновным по статье 
143 Ук КазССР (қызмет өкілеттігін теріс 
пайдалану. Ә.Б.), но на основании ста-
тьи 288 УПК КазССР не назначить меру 
наказания (!)». Расын айтқанда, құқық 
қорғау және арнайы қызмет органда-
рында қырық жылдай жұмыс істеп, мы-
надай сот үкімін кездестірген жоқ едім. 
Сот әділ болуға тырысқан, бірақ партия 
ықпалынан шыға алмаған секілді. Батыр 
ағамыз әділдік іздеп Мәскеуге екі-үш рет 
барады. Әуелі КОКП ОК-тің қабылдау 
бөлімінде Хрущевтің атына арыз жа-
зып береді. Бірақ ол аяқсыз қалды. 
Екінші рет барғанда КСРО Қорғаныс 
Министрі, Кеңес Одағының Маршалы 
Малиновскийдің көмекшілерінің бірі 
қабылдап, әділеттікті қалпына келтіруге 
уәде береді. Сөйтіп, КОКП Орталық 
Комитетіне шығып, Қазақстан бойын-
ша инспекторы Арзуманян Ілиясовтың 
ісін бақылауға алады. Мұнымен шек-
телмей, Н.Ілиясов КСРО Бас прокуроры 
Р.А.Руденкоға арыз жазып: «Я глубоко 
убежден, что моя судьба в Казахстане 
обречена на незаконный исход дела. В 
силу изложенных в данном заявлении 
всех фактов, убедительно прошу мою 
судьбу решить в Генеральной прокура-
туре СССР» дейді.

Айта кету керек, әділдікті Мәскеуден 
іздеген жалғыз Н.Ілиясов ағамыз 
емес. Кезінде  жазушы Мұхтар Әуезов 
«ұлтшыл» атанып, қудаланғанда баспа-
на іздеп Мәскеуге барған. Желтоқсан 
оқиғасы кезде ақын Олжас Сүлейменов 
қорғалатын жер таба алмай, ақыры 
Мәскеудегі орыс  жазушылары  арқылы 
М.С.Горбачевқа шығып, аман  қалады. 
Бұл, әрине, ойланатын жағдай. Мәскеу 
араласқаннан кейін барып Жалағаш, 
Қармақшы, Сырдария, Тереңөзек және 
Жаңақорған аудандарындағы «Загот-
скотооткорм» трест бөлімшелерінің 
басшылары жұмыстарынан босатылып, 
бірқатары қылмыстық жауапқа тартыла-
ды. «КСРО және Республика прокурату-
расы, мемлекеттік қауіпсіздік комитеті 
және Ішкі Істер министрлігінен бір топ 
жауапты адамдар келіп, облыстық ішкі 
істер басқармасы облыстық прокурату-
ра және трест бойынша жабылып қалған 
қылмыстық істерді қайта көтерді. 
Нәтижесінде басқарма бастығы, орын-
басарлары, прокуратура тергеушісі 
жұмыстан босатылды. Көп ұзамай 
нағыз қылмыскерлер мен олардың 
қорғаушылары (небәрі 40 адамдай)  
түгелдей жазаланды» – дейді естелігінде 
Н.Ілиясов.

Осыдан кейін Қазақ ССР Жоғарғы 
сотының қылмыстық істер жөніндегі сот 
алқасы Ілиясов ағамыздың қылмыстық 
ісін қайта қарап, оның іс-әрекетінде 
қылмыстың құрамы болмағанын 
анықтайды. Сөйтіп, «Приговор Кызы-
лординского областного суда от 14 мая 
1964 года - отменить и делопроизвод-
ством прекратить за отсутствием соста-
ва преступления» деп шешім қабылдап, 
бұл іске үзілді-кесілді нүкте қояды.

Н.Ілиясов 1987 жылы қайтыс бол-
ды. Соңынан «Жауынгер жолы», «Сов-
хоз – фабрика риса» атты кітаптары, 
көптеген жазбалары қалды. Солардың 
бірі «Өмір жолының документтері 
жайлы анықтама» деп аталады. Бұл 
жазбаларында ағамыз «тағдыр маған 
үш бақыт, үш өмір» сыйлады дейді. 
«Отызыншы – ашаршылық жылдары 
балалар үйіне орналасып, аман қалдым. 
Ташкенттегі педагогикалық училищені 
бітіріп, салауатты ұстаз болып елге 
оралдым. Бұл – маған тағдыр сыйлаған 
бірінші бақытым әрі бірінші өмірім. 
Ұлы Отан соғысы кезінде үш рет жа-
ралансам да, ең жоғарғы әрі құрметті 
Кеңес Одағының батыры атағын алып, 
аман-есен елге оралдым. Бұл – екінші 
бақытым, екінші өмірім. Жалған айып-
тар тағылып ұзақ уақыт қудаландым, 
партия қатарынан шығарылдым, 
қылмыстық жауапкершілікке тартыл-
дым. Бірақ, әділеттік түбегейлі менің 
жағымда болғандықтан, қылмыс жасау-
шылар да, оларды қызғыштай қорғаушы 
мықтылар да тиісті жазаларын алды. 
Соғыс кезінде алған партия билетімді, 
дақ түсірмей, бұрынғы таза күйінде 
қайтып алдым. Бұл – менің үшінші 
бақытым және өмірім». Міне, батыр 
ағамыз өткен өмірін осылай бағалайды.

Кеңес Одағының батыры Нағи 
Ілиясовтың өмірі мен еңбек жолы, соғыс 
жылдарындағы ерлік істері кейінгі 
ұрпаққа өнеге болатыны сөзсіз. Келесі 
жылы – Н.Ілиясовтың 100 жылдығы. 
Бұл датаны Сыр жұртшылығы жоғары 
деңгейде атап өтеді деген сенімдеміз.

Әмірхан БӘКІРҰЛЫ.

Ауыспалы егістегі 
жаңа дақылдар

Жұмабек ТАБЫНБАЕВ.

Білім ордасының 
мерейлі мезеті

Алғашқыда Қазалы паровоз депосының жанынан 
ФЗУ болып ашылып, кейін әртүрлі атауларды иеленген 
білім ошағы 2013 жылдың қаңтарынан Қазалы көлік-
техникалық колледжі, екі жыл бұрын облыс әкімдігінің 
қаулысымен Қазалы көлік-техникалық жоғары колледжі 
статусын иеленді. Іргелі ұжымды қазір Білім беру ісінің 
үздігі Болатбек Ахметов басқарады. Кезінде ұлан-ғайыр  
Кеңес одағының түкпір-түкпірінен келген курсанттар дәріс 
алып, теміржол саласының ұсталарын, вагон жөндеушілер 
мен қараушыларды, вагон ағаш ұсталарын, өзге де 
мамандық иелерін дайындаған білім ордасының әлі де бәсі 
биік.

Кеңес Одағының батыры Нағи Ілиясовтың ісі туралы

Тәлкекке түскен 
тағдыр

Қазақстан Республикасы Ұлттық эко-
номика министрлігі Табиғи монополи-
яларды реттеу комитетінің Қызылорда 
облысы бойынша департаменті, «Қазсу
шар» РМКның «Арал» СЖКБД филиа
лының объектілеріне бару арқылы ин
вес тициялық міндеттемелерге және 
жөн деу жұмыстарының жоспарына сәй кес 
кәсіпорынды жаңғырту және қайта қалпы
на келтіру нысандарымен танысу үшін 
баспасөзтурын өткізді.

Баспасөз турына бұқаралық ақпарат 
құралдары және жергілікті атқарушы 
орган дардың өкілдері қатысты.

Инвестициялық бағдарламаның мақ
саты – пайдаланылатын энергия ресурс
тары мен апаттардың деңгейін түсіру, 
жұмыстың сенімділігін қамтамасыз ету, 
ауыз судың сапасын арттыру және халық
ты үздіксіз ауыз сумен қамтамасыз ету.

Инвестициялық бағдарлама бойын-
ша 2018 жылы филиалдың өз қаражаты 
есебінен Қызылорда облысындағы Арал, 
Қазалы аудандарын сумен жабдықтау 
нысандарын жаңғыртуға және қайта 

жаңартуға барлығы 656,67 млн теңге 
қарастырылған, оның ішінде:

 Қазалы ауданындағы АралСарыбұ
лақ топтық су құбырының №7 су айдау 
станциясын қайта жаңарту және жаңғырту 
жобасы бойынша 7 000 текше метрлік 
2 дана су қоймасы мен 4 сүзгіжұтқыш 
үшін ішкі алаңдық 0,4 кВ электр желілері 
және бақылауөлшеу құрылғылары мен 
автоматика кабельдері жүргізіліп, РУ0,4 
кВ ТП10/0,4 кВ көрсеткіштерін түсіру 
үшін, ойығы бар бөлек жәшіктегі есеп-
теу құрылғысы орнатылды. Қазіргі таңда 
Қазалы ауданы бойынша 58 мыңнан астам 
халықты сапалы ауыз сумен қамтамасыз 
етіп отыр, құрылыс жұмыстарын мердігер 
«РЗА» АҚмен толығымен атқарып фили-
ал теңгеріміне қабылданып пайдалануда;

 Арал ауданындағы АралСарыбұлақ 
топтық су құбырының бас тоған 
ұңғымаларын қайта жаңғырту жұмыстары 
бойынша 2018 жылы 1,6 шақырым су 
құбырлары жүргізіліп және 18 көру 
құдығы салынды.

Инвестициялық бағдарламадағы 

ісша раларды іске асырғаннан кейін 
нормативтік ысыраптар 1,95 пайызға, 
негізгі қорлардың тозығы 0,50 пайызға 
төмендеді.

Сонымен қатар, Қызылорда облысы 
Арал ауданындағы Бөген, Шижаға, Арал
құм және Қамыстыбас елдi мекен дерiн су-
мен қамту жүйелерiн қайта жаң ғыр ту және 
кеңейту жұмыстары бойынша «Нұрлы 
жол» мемлекеттік инфра құрылымды да-
мыту бағдарламасы бойын ша 510,9 млн 
теңгеге жұмыстар орындалды.

2019 жылға инвестициялық бағ
дарлама бойынша 25 шақырым ауыз су 
желілерін қайта жаңартуға және 4 дана 
сорғы станциясының күрделі жөндеу 
жұмыстарына 656,1 млн теңге қаражат 
қарастырылған.

ҚР Ұлттық экономика министрлігі 
Табиғи монополияларды реттеу, 

бәсекелестікті және тұтынушылардың 
құқықтарын қорғау комитетінің 

Қызылорда облысы бойынша 
департаменті.

Хабарламалар
ҚР Қоршаған ортаны қорғау министрінің 2007 ж. 

28.06 №204ө бұйрығымен бекітілген «Жоспарлау 
алдындағы, жоспарлау, жобалау алдындағы және жо-
балау құжаттамасын әзірлеу кезінде көзделіп отырған 
шаруашылық және өзге де қызметтің қоршаған ортаға 
әсеріне бағалау жүргізу бойынша нұсқаулықтың» 
53тармағына сәйкес «ПетроҚазақстан Құмкөл Ресор-
сиз» АҚ (1935) «Қызылқия» кеніші МРБ базасында жүк 
көтергіш техникаларға арналған гараж құрылысы» жұмыс 
жобасы бойынша қоғамдық пікірді тіркеу үшін жазбаша 
ұсыныстар мен ескертулерді қабылдайды.

Жазбаша ұсыныстар мен ескертулер Қызылорда 
қаласы, Қазбек би к., 13 мекенжайында және zhomart.
myrzabekov@petrokazakhstan.com электронды поштасы 
арқылы қабылданады.

Анықтама алу телефоны: 8 (7242) 29-91-92.
***

«ПетроҚазақстан Құмкөл Ресорсиз» АҚ 2007 жылғы 
9 қаңтардағы №212ІІІ Қазақстан Республикасының Эко-
логия кодексінің 57бабының талаптарына сәйкес (20
01) «Арысқұм кенішіндегі су айдау жүйесі. 91, 221, 225 
және 252 ұңғымаларындағы тотығу желісі. Су жинақтау 
ұңғымасы және БШСБ дейінгі желісі» жұмыс жоба-
сы жөніндегі құжаттаманың мемлекеттік экологиялық 
сараптамаға жолданғандығы жайлы хабарлайды. 

Барлық мүдделі азаматтар мен қоғамдық бірлестіктерге 
мемлекеттік сараптамадан өткізу кезеңінде өздерінің ой
пікірлерін білдіру мүмкіндігі беріледі.

Анықтама алу телефоны: 8 (7242) 29-91-92.

Қоғамдық тыңдау
«ПетроҚазақстан Құмкөл Ресорсиз» АҚ және «САУТС

ОЙЛ» ЖШС 2007 жылдың 28 маусымындағы №204п 
«Қоршаған ортаға әсерді бағалау жүргізу жөніндегі нұс
қаулықтың» 52тармағына сәйкес «ОңтүстікБатыс Қарабұлақ 
кен орнын игеру жобасының» «Қоршаған ортаға әсерін алдын 
ала бағалау жобасы» құжатын талқылау үшін қоғамдық пікірді 
есепке алудың қоғамдық тыңдаулар түрінде өткізілетіндігін 
хабарлайды.

Жергілікті атқарушы орган – «Қызылорда облысының 
табиғи ресурстар және табиғат пайдалануды реттеу 
басқармасы». Жауапты тұлға – Қайнаров Данияр, тел.: 8(7242) 
605369;

Тапсырыс берушілер – «ПетроҚазақстан Құмкөл Ресор-
сиз» АҚ. Мекенжайы: Қызылорда қаласы, Қазыбек би к., 13, 
тел: 8(7242) 261053. «САУТСОЙЛ» ЖШС, Қызылорда қсы, 
С.Торайғыров ксі 255Б, тел: 8 (7242) 254117.

Жобаны әзірлеуші – «МұнайгазҒЗЖИ» АҚ. Мекенжайы: 
Маңғыстау облысы, Ақтау қаласы, 8 ш.а. 38 «А» үй; тел: 8(7292) 
600208 вн: 207. Электрондық почтасы: zamir.murtaliev@nipi.kz

Жоба бойынша құжаттамалар орналасқан интернет
ресурсінің мекенжайы  www.tabigat.ekyzylorda.gov.kz;

Тапсырыс берушінің өкілі: «ПҚҚР» АҚ – Адранов Аза-
мат, тел: 8(7242) 299891, Электрондық почтасы: Azamat.
Adranov@petrokazakhstan.com. «СО» ЖШС – Мамбетияров 
Марат Кашкинбаевич, тел.: 8(7242) 254117, email: Marat.
Mambetiyarov@southoil.com, 

Қоғамдық тыңдау өткізілетін уақыты мен орны: 2019 
жылдың 13 қараша күні сағат 15:00, Қызылорда қ., Қонаев 
көшесі, №4, №711 кабинет.

Хабарландыру
2019 жылдың 17 қазанынан бастап «Аралтұз» АҚның 

кассасынан 2018 жылдың  қорытындысымен    артықшылық
ты акцияларға дивидендтер босатылады. Дивиденд алушы 
жеке куәлігін көрсетуі қажет.  Дивиденд төлеу сұрақтарымен 
мына мекенжайға хабарласуға болады: Қызылорда облысы, 
Арал ауданы, Жақсықылыш кенті, тел.: 87014603717.

 «Аралтұз» АҚ әкімшілігі.

Бақұл бол, ардақты аға
Осы жылдың 15 қазанында 

медицина саласының арда гері, 
ардақты әріптес ағамыз Ораз 
Алтайұлы Қарымбаев дүниеден 
озды.

Ораз Алтайұлы 1938 жылы 
Жаңақорған ауданында дүниеге 
келген. 1965 жылы Семей 
медициналық институтын бітіріп, 
еңбек жолын Сырдария аудандық 
туберкулезге қарсы диспансерінде 
бастаған. 1968 жылдан облыстық 
туберкулезге қарсы диспансерінде 
дәрігерординатор, 19782004 
жыл дары өкпеден тыс туберку-
лез бөлімінің меңгерушісі бо-
лып, құрметті зейнет демалысы-
на шықты. Зейнетке шықса да 

еңбектен қол үзбей 20042017 жылдары өкпеден тыс туберкулез 
бөлімінде остеологфтизиатр болып қызмет атқарды. 

Ораз Алтайұлы әрдайым кәсіби деңгейін жоғарыла тумен 
айналысып, 1965 жылы және 1969 жылы Алматы дәрігерлер 
білімін жетілдіру институтында «Сүйекбуын туберкулезі», 
«Өкпе туберкулезінің хирургиясы», 1971 жылы және 1981 жылы 
Ленинград қаласында «Өкпеден тыс туберкулез» циклдары бой-
ынша білімін тұрақты түрде жетілдіріп отырды. Медицина сала-
сында атқарған еңбегі бағаланып, «Еңбектегі ерлігі үшін», «Ал-
тын дәрігер» медальдарымен, «ҚРның денсаулық сақтау үздігі» 
төсбелгісімен марапатталған. Ардақты ағамыз өз ісін жақсы 
білетін маман, ақылшы ұстаз, жоғары санатты дәрігер ретінде 
жастарды тәрбиеге баулыды.

Бақұл бол, ардақты аға. Сіздің жарқын бейнеңіз біздің 
жүрегімізде сақталады.

Облыстық денсаулық сақтау басқармасы,
 облыстық туберкулезге қарсы диспансер ұжымы. 

Қызылорда облысының әкімдігі мен мәслихаты, 
«Nur Otan» партиясының облыстық филиалы, облыстық 
қоғамдық кеңес, халық ағарту ісінің үздігі 

Ғалия Уайсованың
қайтыс болуына байланысты марқұмның отбасы мен 
туғантуыстарына қайғыларына ортақтасып, көңіл айта-
ды.

***
Облыстық Қазақстан халқы ассамблеясының 

хатшылығы мен облыс әкімі аппаратының «Қоғамдық 
келісім» КММ ұжымы мекеменің жауапты қызметкері 
Қазақстанның еңбек сіңірген қайраткері Ержан Уайысқа 
жеңгесі, ұлағатты ұстаз, халық ағарту ісінің үздігі 

Ғалия Уайсованың
қайтыс болуына байланысты  қайғысына ортақтасып, 
көңіл айтады.

***
«ПетроҚазақстан Құмкөл Ресорсиз» акционерлік 

қоғамының әкімшілігі мен кәсіподақ комитеті Құмкөл 
кенішіндегі өрт қауіпсіздігі тобының өрт сөндіру көлігінің 
жүргізушісі Болат Көпірбаевқа әкесі 

Өмірзақ Көпірбаевтың
дүниеден озуына байланысты қайғысына ортақ тасып, 
көңіл қосын білдіреді.

***
«ҚТЖЖүк тасымалы» акционерлік қоғамының «ГП 

Қызылорда бөлімшесі» филиалы және «Қазақстандық 
салалық теміржол, автомобиль, әуе және су көлігі 
қызметкерлерінің»  кәсіби одағы қоғамдық бірлестігі 
Қызылорда филиалы, ардагерлер кеңесі филиалдың баста-
уыш кәсіподақ ұйымының төрағасы Мұхтар Өмірзақұлы 
Көпірбаевқа әкесі

Өмірзақ Момынбайұлының
қайтыс болуына байланысты қайғысына ортақтасып, 
көңіл айтады.

***
Қорқыт  Ата  атындағы Қызылорда мемлекеттік 

университетінің ректораты мен ұжымы еңбек ардагері, 
Қызылорда қаласының Құрметті азаматы, «Қазақстанның 
Құрметті құрылысшысы»  

Өмірзақ Момынбайұлы 
Көпірбаевтың

қайтыс болуына байланысты марқұмның отбасы мен 
туғантуыстарына қайғыларына ортақтасып, көңіл айта-
ды. 

***
Көпбейінді облыстық ауруханасының ұжымы ауру

хананың адами ресурстарды басқару және кадрлық жұмыс 
бөлімінің басшысы Гүлмира Прназарқызы Нұғмановаға

анасының
қайтыс болуына байланысты қайғысына ортақтасып, 
көңіл айтады. 

Атам заманнан бері  Сыр 
өңірінің жағдайы жоғарыдан 
ағып келіп, көлдер мен ой-
паттарды суға толтырып, 
соңынан өсімдік біткеннің 
барлығына қоректік заттар 
мен ылғал нұрын төгетін  
Сейхун дариясымен байла-
нысты. Ұлы дария о бастан өз 
жағалауын көкорай шалғынға 
айналдырған. Сондықтан, өзен 
суын осы аймақта тірлік еткен 
азаматтардың мұқтажына жа-
рату маңызды мәселе болған.

Өткен ғасырдың екінші жарты-
сында Сырдария суы арқылы осы 
алқап азаматтарының экономикалық
әлеуметтік жағдайын көтеру баста-
лып, соның негізінде 3040 жыл ша-
масында мол нәтижеге қол жеткені 
баршаға мәлім. Маңызы аса жоғары 
ауқымды жұмыстың басықасында 
жүріп,  ерен еңбегімен көзге түскен 
Ержігіт Бозғұлов, Сабыр Арыстан-
баев, Елтай Құтыбаев, Айқынбай 
Дүйсеков, Елтай Тыныштықбаев, 
Мәделхан Нәлібаев, Тыныштықбай 
Сырғабаев, Әскербек Мақұлбеков, 
Жанайбек Сақтағанов, Әбдіманап 
Құтжанов, т.б. азаматтардың есім
дерін Сыр халқы зор ілтипатпен 
еске алады. Маңызды іске жо ғарыда 
көрсетілген ірі өндіріс басшыларымен 
қатар оқымыстылар да атсалысқаны 
белгілі. Осы тұста ғылым докторы 
Төрехан Қарлыхановтың атын атауға 
әбден болады.

Төрехан Қарлыханұлы 1950 жы
лы Жалағаш ауданы, қазіргі Мыр-
забай ахун кеңшарында дүниеге 
кел ген. Ол 1966 жылы Қызылорда 
қала сындағы №112 орта мектепті 
үздік бітірген. 1971 жылы Жамбыл 
гидромелиорацияқұрылыс инс ти 
туты «Гидромелиорация» ма ман
ды  ғын үздік бітіріп, сол  оқу ор
нын да «Гидравлика» кафедрасына 
оқы тушылыққа қалдырылды. 1971
1991 жылдар аралығында аға оқы
тушы, доцент, факультет деканы 
орынбасары  қызметтерін ойдағыдай 
атқарды. Сонымен қатар, Қазақ су 
шаруашылығы ғылымизерттеу инс
титуты аспирантурасында білігін 
ұштай түсті. 

Ғалым Қарлыханов Жамбылдан 
Қызылорда агроөнеркәсіп инженер-
лер институтына 1991 жылы келді. 
Институт басшылығы білікті ұстаз, 
дарынды ғалымды арнайы шақырған 
болатын. Ол осы мол сенімнен үлкен 
абыроймен шықты. Алғашқыда ка-
федра меңгерушісі, соңынан про-
ректор қызметін атқарды. Бұл Жам-
был гидромелиорацияқұрылыс 
институты Қызылорда филиалының  
агроөнеркәсіп өндірісі инженерлері 
институтына  айналған кезі еді. Ұжым
ның алдында іргелі оқу орнының бас
ты талаптарын тапжылтпай орындау 
мақсаты тұрды. Атқарылатын жұмыс 
сан салалы, ауқымды, күрделілігі мен 
қиындығы да жеткілікті. Міне, осы 
жауапты жұмысқа бірінші күннен 
бастап Төрехан Қарлыханұлы да ара-
ласып кетті. Талапты, білікті басшы 
Уәлихан Бишімбаевпен қоянқолтық 
жұмыс атқарды, сенімді көмекшісі 
бола білді.  

Төрехан Қарлыханов 300ден 
астам ғылыми еңбектің авторы, 8 
авторлық куәлігі бар, бірнеше оқу 
құралдары мен кітаптары жарық 
көрді. 2001 жылы ауыл шаруа шы
лығы саласының облыс бойын ша 
«Жыл адамы», «Қазақстан ғылы
мын дамытуға сіңірген еңбегі үшін» 
белгісімен, «Еңбек ардагері» меда
лімен, ҚР Білім және ғылым министр
лігінің Құрмет грамоталарымен 
марапатталған. Өңірдің білім сала-
сына зор үлесін қосқан болымды, 
өнегелі азаматтың дайындаған ма-
мандары Сыр өңірінде, елімізде еңбек 
етуде. 

Сонау жылдары ерте көктемде 
Сырдария мұзын елді мекендерге 
зиянын тигізбей өткізу мәселесі аса 
күрделі болғанын баршамыз ұмытқан 
жоқпыз. Міне, сол уақытта профес-
сор Қарлыхановтың зерттеулерінде 
анықталған тың нәтижелер мұздан 
қорғану шараларына пайдаға асты. 

Осыдан біраз бұрын «Көксарай» 
су реттеушісі жобасы қоғамда өткір 
пікірталас туғызды. Мәселе төңіре
гіндегі көзқарас екіге бөлінді. Ма-
мандар мен ғалымдардың көпші лігі 
«Көксарай» су реттеушісінің зия-
нын дәлелдеп, қарсылық білдірді. 
Бұл топ қатарында мен де бар едім. 
Алайда, сол жобаның пайдалы тұс
тарын дәлелдеп, «Көксарай» су рет
теушісінің қажеттігін қолдаған аза-
маттар да болды. Осы тұжырымды 
айтқан өңірдің су шаруашылығы 
саласының ардагері Ержігіт Боз
ғұлов пен профессор Қарлыханов 
еді. Пікірталасты Елбасының өзі 
тоқтатып, шешімін айтқаны баршаға 
аян. Демек, осы жерде біз Төрехан 
Қарлыханұлының көрегендігін мой-
ындауымыз қажет.

 «Адам күні адаммен» деп ба-
баларымыз бекер айтпаған. Өмірде 
жанжағымыздағылармен қатысып, 
жанасып, бірігіп тірлік жасаймыз. 
Өкінішке орай, азаматтардың ара
сында мінезіқұлқы, болмысы пәс
теу лері де кезігіп қалатыны бар. 
Бұл адамға қиындық туғызып, істі 
күрделендіреді, айтарлықтай кедергі 
жасайды. Есесіне адамның айнала-
сына өнегелі, білімді, мәдениетті 
азаматтар шоғырланатын болса, ісі 

ілгері басады, жақсылық пен игілікке 
біртабан жақындай түседі. Қоғамда, 
ұжымда азаматтардың оңды істерді 
мол атқаруына олардың түсіністігі, 
ұғынысуы, келісуі оң ықпал етеді. 
Адами арақатынасты ұлы Абай мол 
зерттеген, жақсы адам, толық адам 
болудың сырын ашқан. Ұлы ұстаз 
«ақыл, қайрат, жүректі бірге ұста» 
депті. Төрехан Қарлыханұлы – осы 
жолды өзінің өмірлік бағдаршамы ет-
кен болымды, білікті азамат. Әсіресе, 
азаматтың жүрек жылуын молынан 
сезінуші едік.

Өмірде қатар жүрген адам ту-
ралы тірлікте анау айтқандай көп 
толғанбайсың. Арадан ұзап кеткен 
соң ғана қадірін түсініп, біле бастайды 
екенсің. Ұлы Абай «Ақырын жүріп, 
анық бас» десе, Тұрмағамбет ақын 
«Әр уақытта алам десең төрден орын, 
түзеп ал татаусыз қып мінезіңді» деген 
екен. Міне, осы сөздер дәл Төреханға 
айтылған  сияқты көрінеді. Өйткені, 
ол  салмақты, бай мінезді, сабырлы, 
шыдамды еді. Өмірде шыдамсыз, 
жеңіл мінезді, шапшаң адамдарды 
да көрдік. Олар, әдетте, істің мәніне 
түгел қанығып түсінбейақ, жедел 
жауап қайтарып, қасындағысының 
мазасын алатыны бар. Сонысымен 
өзгеге зиян келтіріп, қиянат жа-
сайтыны да белгілі. Ал, Төрехан 
ініміздің жұмсақтығы мен жоғары 
мәдениеттілігінің түбірінде не жатыр? 
Мұнда, сөз жоқ, терең білім мен мол 
парасат бар. Ұзақ уақыт Төреханмен 
қызметтес болғанда байқағаным, 
жиындарда, жеке адами қатынаста, 
екеуара мәселелерді талқылауда 
өзгеге қатаң  мінез көрсетіп, мәселені 
шорт кесіп, қасындағының көңілін 
қалдырғанын көрген емеспін. Де-
мек, біздің түсінуімізше, Төрехан 
Қарлыханұлының өмір бойы ұстаным 
еткен қағидасы адамсүйгіштікке, ай-
наласына оң ықпал мен қолайлы әсер 
беруге негізделген сияқты. Сөз жоқ, 
бұл екінің біріне бұйыра бермейтін 
өнегелі, сауапты қасиет.

Жасыратын несі бар, кейбір адам
дардың басқаны көре алмаушылығы, 
өзгенің жетістігіне өзінікіндей пейіл 
білдірмеуі, қасындағының артықшы
лығына мән бермей, немқұрайлық 
көрсетуі – бүгінгі қоғамның осал 
тұсы. Осыдан жұртымыз, азамат-
тар мол зиян шегуде. Рухани кесел
ге шалдықпаған, кезікпеген, ұрын
баған адамдар ерекшеленіп тұрады, 
олардың беделі биік, алар орны 
өзгеше. Әрдайым өзінің адал да, 
шынайы көңілімен болмысты нұр
ландырып, жақсартып, ізгілен ді ріп 
жүреді. Төрехан Қарлыханұлы жа
ңағы айтқан кемшіліктен мүл дем 
ада еді. Оған Ұлы Құдірет жағымды 
мінезқұлық сыйлапты. Үнемі адал
дық, тазалық жолымен жүретін. Оның 
біреуді сыртынан жаман дағанын 
мүл дем естіген емеспіз, өзгенің кем
шілігін көзіне айтатын. 

Сондықтан болар Төрехан Қар
лы ханұлы жақсы, өнегелі, рухани 
байлығы мол ортадан табылатын. 
Осыған дәлел – ініміздің еліміз дің 
белгілі азаматтарымен, ірі ғалым
дарымен таныс, жақын дос болуы. 
Сол тұлғалы азаматтардың бірі – елі
мізге, Одаққа белгілі ғалым Абай 
Тұрсынов. Абай Әб дірахманұлы – Ре-
сейде, СанктПе тербургта білім алған 
азамат. Ол – өзінің терең білімі және 
ғылыми жетістіктерімен  ғалымдарды 
тәнті етіп, сол жоғары ғылыми орта-
да орнын иеленген ірі ғалым. Оның 
еліміз жағдайында өзен алаптарының 
гидроэкологиялық жағдайының қа
лыптасуы мен жақсарту жолдарын 
анықтаудағы зерт теу лерінің ғылыми 
құндылығын шет елдік, отандық ғы
лыми орталар мой ындаған. Міне, 
осын дай өресі мол ғалыммен біздің 
Төкең дос, әріптес болды. Екеуі бірге 
Сырдарияның төменгі ағысында қа
лып тасқан күр делі гидроэко логиялық 
жағдайды өз гер тіп, жақсар тудың 
жолдарын іздеді. 

Шындап келгенде, атақты ғалым
мен қатарлас жұмыс атқарудың 
өзі кімге де болса жоғары мәртебе. 
Жауапты ғылыми шығармашылық 
кезеңдерден Төрехан Қарлыханұлы 
үлкен абыроймен өте білді. Атқа
рылған ауқымды, терең, өңірге қа
жет зерттеулердің негізінде Төре хан 
дүние жүзінің ірі ғылыми орта лығы 
– Мәскеу қаласында 1993 жылы 
докторлық диссертациясын қорғады. 
Тағы айта кетерлігі, Төрехан Қарлы
хановтың зерттеулерінің нәтижелері 

соңғы жылдары Сырдария өзенінің 
төменгі ағысында жүзеге асып жатқан 
САРАТС жобасына бірденбір негіз 
болды десек қателеспейміз. 

Оның өңірдің өсімдік шаруа
шылығына тигізген ықпалының сыры 
неде деген орынды сұрақ туындайды. 
Төреханмен қызметтес болғандықтан, 
мінезі мен өмірлік ұстанымының 
қырсырына бір адамдай қанық бол
ғандықтан, жоғарыдағы сұраққа 
жау апты көп ұзамай тапқандаймын. 
Қа сиетті Сыр топырағында дүниеге 
келіп, атаанадан ұлағатты, қазақы 
тәрбиені молынан сіңіргенінен, ауыл-
да өсіп жер мен судың қадірқасиетін 
жастайынан түсінгенінен деп ой-
лаймыз. Ыстық аптап пен шыжыған 
күннің астында жүріп күріш өсірген, 
сөйтіп ел ырысын арттырған Қарлы
хан ағамыздың жанкешті тірлігі Тө
рехан ініміздің көз алдында өтті. 
Сол мол өнеге, өзінің жоғары аза
мат тық жауапкершілігі Төрехан Қар
лыханұлын Қазақ кү ріш ғылыми
зерттеу институтын бас қарған кезінде 
ұжым мен ел қамын ойлауға, білімі 
мен күшжігерін адал еңбек етуге же-
телеген болса керек.

Бұл әулетті «ғалымдар ордасы» 
деп те айтуға болады. Өйткені, Тө
реханның бауыры Оразхан да – техни-
ка ғылымдарының  докторы. Гүлнұр 
баламыз – техника ғылымдарының 
кан дидаты. Осының түбірі, сірә, Қар
лыхан әкелерінен, аталарынан келген 
биік тектілікте жатқан болар. 

20092011 жылдары Төрехан Қар
лы ханов Аралды құтқару Халық ара
лық қорының атқару комитетінде 
ақпараттықсараптама орталығының 
директоры қызметін атқарды. Бұл 
кезең тәжірибелі ғалымның мол бі
лігін халықаралық деңгейде Арал 
мәселесін шешуге арна  ған шағы бо-
латын. Аралды қорғау Халықаралық 
қорының төраға сы қызметін атқарған, 
шет елдерге танымал ғалым, техника 
ғы лым дарының докторы, профессор 
Сағит Ибатуллинның айтуынша, сол 
уақыттағы Сырдария өзені ағы сын 
бірігіп пайдаланудағы Орта Азия 
мемлекеттері арасындағы қайшы
лықтарға қарамастан, профессор 
Қар лы ханов биік мәмілегершілік 
пен жоғары мәдениеті арқасында 
ортақ істің алға жылжуына себеп-
кер бола білген. Сонымен қатар, 
келіссөздердегі ұғындыру қабілеті, 
жылы шырайы бұл азаматтың атқару 
комитетімен тығыз әріптестікте бол
ған Германия, АҚШ, Франция, Ресей, 
Литва, Белоруссия мамандары ара-
сында абыройға ие болған.

Өмірде мүмкіндік пен несібені 
орнымен, ретімен пайдалану, іске 
асыру, дамыту әркімнің қолынан 
кел мейді. Төрехан інімізге Жам-
был қаласында жоғары білім алуға 
мүм кіндік туды. Дегенмен, сол за-
манда институт қабырғасындағы 
сту дентке «сен жақсы оқы» деп көп 
үгіттемейтін. Сондықтан, жақсы оқи
тындар оқуын жалғастырып, нашар 
оқитындар қатардан шығып қала 
беретін. Ол уақытта жүз адам оқуға 
қа былданса, соның шамамен елуі 
ғана бітіретін. 

Біздің кейіпкеріміз оқуды үздік 
тәмамдады. Мұны – бір деңіз. Оқуды 
үздік бітірген жас маман Жамбыл-
да оқытушылық қызметке қал ды
рылды. Оқытушылық мол тәжі рибе 
жинақтап, Мәскеуде ғылым кан
дидаты атағын қорғады. Осыны – екі 
деңіз. Елден ұсыныс келгенде Қы
зылордаға жұмыс ауыстырды. Ка 
федра меңгерушісі, факультет де
каны, институттың проректоры 
қыз  меттерін атқарып, абыройатағы 
өс ті. Бұны – үш деңіз. Көп ұзамай 
кү ріш ғылымизерттеу институты-
на жаңа басшы қажет болды. Таңдау 
оған түсті.

Институт директорлығы Тө кең
нің қызметтік өрлеуінің шыңы бол-
ды десек, артық айтқандық емес. 
Қандай нәтижеге жеткендерін жоға
рыда ашып айттық. Осыны – төрт 
деңіз. Қарлыханов үш жыл Алматы да 
жоғары беделді халықаралық ұжым
да биік лауазымды қызметті ойдағы
дай атқарып ауылға келді. Жәй келген 
жоқ, шетелдік ғалымдар қауымдасты
ғы на кіріп, белгілі тұлға болып орал-
ды. Демек, Төрехан Қарлыханұлы 
– өмірде айы оңынан туған тұлғалы 
азамат. Соңына қалдырған игі істері, 
айтқан өнегелі сөздері, жазған ең
бектері мен кітаптары арқылы ол 
өзіне биік ескерткіш орнатып кеткен 
тұлға.

Ол өнегелі Алманы өмірлік жар 
қылып таңдады. Болмысына ақылы 
сай Алма Төкеңнің  алаңдамай елге 
қызмет етуіне молынан жағдай жасап 
көмектесті. Азаматтың басты міндеті 
– ұрпақ өсіріп, тәрбиелеу. Сол ұрпақ 
өз кезегінде атаананың игі істерін 
жалғастырып, ел қамына жарауы 
қажет. Төрехан Қарлыханұлының 
ба лалары: Ардақ – кедендік басқар
ма ның белді маманы, Гүлнұр – әке 
жолын қуып университетте үлгілі 
ұстаз, ғылым кандидаты, Жайна – 
«Петро Қазақстан Құмкөл Ресорсиз» 
АҚ компаниясында жемісті қызмет 
ат қарады. Өмірін білім мен ғылымға 
арнаған тұлғалы азаматтың  артында 
қалған әулеті мен ұрпағына амандық, 
бақбереке тілейміз.

Серікбай  ҚОШҚАРОВ,
Қорқыт ата атындағы

мемлекеттік университеттің 
профессоры.

Баспасөз-релиз

Ғалым ғибраты
Стандарттау өндірістің даму 

қарқынына және деңгейіне 
айтарлықтай әсер етеді. 
Ғылым мен техникадағы және 
тәжірибедегі соңғы жетістіктерді 
негізге ала отырып, стандарт-
тау өндірістік қолжетімділікті 
арттырып қана қоймай, ғылым 
мен техниканың ынталандыру-
шысы болады.

«Prima Park» бизнес орталығының 
мәжіліс залында техникалық реттеу 
және метрология комитеті облыс бой-
ынша департаменті және «Қазақстан 
стандарттау және сертификаттау инс
титуты» РМК филиалының ұйым
дастыруымен Дүниежүзілік стандарт-
тар күніне орай дөңгелек үстел өтті.

Биылғы Дүниежүзілік стандарттау 
күні «Бейнедегі стандарттар әлемдік 
аренаны қалыптастырады»  ұранын 
негізге алған.

Стандарттау объектілеріне ғылым, 
техника, өндіріс, ауылшаруашылық 
өнеркәсібі, құрылыс, көлік, мәдениет, 
денсаулық сақтау, сондайақ, халық
аралық саудада бірнеше рет пайдала-

нылатын нақты өнім, норма, талаптар, 
әдістер, терминдері жатады. Ісшараға 
облыстағы бизнес қауымдастық, 
өнер кәсіп ұйымдары, Қорқыт ата 
атын дағы ҚМУ оқыту шылары қа
тыс ты. Техникалық реттеу және 
метро логия комитеті облыс бойын-
ша департаментінің бөлім басшысы 
Ә.Қамзаев, «ҰССО» АҚ ҚФ директо-
ры Е.Қамбаров қатысушыларға шара 
мақсатын айтты.

Дөңгелек үстелде техникалық рет-
теу және метро логия саласындағы 
мемлекеттік ба қы  лау нәтижелері, об
лыс кә сіп  орындары мен ұйым да рын

да сапа менеджменті жүйесін енгізу 
жұмыс тары, өнімдер мен қызметтерді 
инновациялық  стандарттауды дамыту 
жайы талқыланды. 

Шарада ерен еңбегі мен стан-
дарттау саласының дамуына қосқан 
үлесі үшін «ИМЦ», «Стандартстрой-
сервис ЛТД», «Ақмешіт құрылыс 
Қызылорда» ЖШС, «Қор» Мұнай 
компаниясы АҚ бөлім басшысы 
С.Барабанов, «Қуатамлонмұнай» БК 
бөлім басшысы Ж.Бекназаров Құрмет 
грамотасымен, алғыс хатпен марапат-
талды. 

«СБ» ақпарат.

Ғылым мен техниканы ынталандырушы



Шүкір, қазір нанның 
түр-түрі дайындалады. 
Алайда «Бояушы, бояу-
шы дегенге сақалын бояп-
ты» дегендей, бүгінгі той 
дастарханын нанмен без-
ендіруден алдына жан сал-
майтындар шықты. Киелі 
дәмнен құмыра, киіз үй 
жасап, тіпті, қадірлі қо-
нағының алдына тарта-
тын қойдың басын нанмен 
қаптау сәнге айналғанын 
көргенде еріксіз ойға қала-
сың. Ал, сол безендірулер 
тойдан кейін қайда кетіп 
жатыр?

Ас атасының қадірін 
ұғындырған шығармалар-
дың бірі – Шерхан Мұрта-
заның «Интернат наны». 
Бір тілім нанды талғажау 
еткен ашқұрсақ баланың 
түсіне нан кірмеуші ме еді. 
Тәтті түске тойып оянған бала арқылы нан қадірін 

түсіндірген жазушы ин-
тернаттың бір тілім қара 

наны сол балаларды биік 
дәрежеге жеткізгенін, бір 
тілім нанға алғыс білдіріп, 

аяқтайды. Жүрекке жылы, 
тәлімі терең әңгіме.

Айтпақшы, нан қиқы-

мын жегеннің бай болаты-
нын мына бір аңыз айтады.  

Бірде Ыбырайым пай-
ғамбар: – Уа, Жаратушы 
Ием! Өзімді бай еттің, төрт 
түлігімді сай еттің. «Ал-
мақтың да салмағы бар» 
деген. Мыңғырған малдың 
сұрауы қиын бола ма деп 
қорқамын. Артығын қай-
тып ал. Мен азға қанағат 
қылайын! – дейді. Алла 
тағала оған: – Ей, Ыбырай-
ым, берекем қашып, малым 
сарқылсын десең, бұдан 
былай нанды отырып емес, 
аттың үстінде же. Нанның 
қиқымы шашылып, жерге 
түссін. Нан рәсуа болса, 
берекең кетеді. Мен ырыс-
ты нанның қиқымына жа-
сырғам. Сен ас жегенде бір 
түйірін де жерге түсірмей, 
етегіңе салып жинап ала-
сың. Сондықтан береке да-
рып, саған дәулет тез біт-
ті, – дейді. «Нан қиқымын 

теріп же, бай боласың» 
деген сөз Ыбырайымнан 
қалыпты деседі.

Ауылшаруашылығы 
министрлігінің мәліметі 
бойынша елімізде биылғы 
жиналған астық көлемі 
өткен жылмен салыстыр-
ғанда 2 млн тоннаға кем. 
Басты себеп – астықты ай-
мақтардағы қуаңшылық. 
Сол себепті нан бағасы 
біршама қымбаттамақ. 
Алайда Үкімет, жергілік-
ті әкімдік нан бағасын 
тұрақтандыру шараларын 
жасауда. Дегенмен нан 
бағасында өтк

ен жылмен салыстыр-
ғанда айырмашылық бар. 
Бізді ойландыратыны, ба-
ғаның өскені емес, оның 
қадірі.

Биылдан бастап еліміз-
де «Нан күні» мерекесі 
белгіленді. Құптарлық бас-
тама.

Бөлтірік «баба» 
тәрбиесімен өмір 
сүреді

Күздің басы – жан-жануар-
дың, әсіресе, жұрттың қолын-
дағы ұсақ малдан ірі қараға 
дейінге семіретін уақыт. Белгілі 
ғой. Сауыры жалтырап, сонадай-
дан көзге түсетін тай-жабағыдан 
бөлек, мойын еті салбырап, жел-
кеден құйымшаққа дейін біртегіс 
болып май жинаған бұқашықтар-
дың көзге бірден ұрар шағы бұл. 
Жаз айын дағыдай емес, бұл 
уақытта төрт түліктің «жүйкесі-
не» тиер маса-сона да азайып, 
қоңыр салқын күнде жайылымға 
еркін бас қоятын кез. Қырқым-
нан шыққан қойдың тегенедей 
құйрығын көтере алмай әл-
сін-әлсін жатып қалатын уағы да 
осы мезгіл. Міне, бұл тоқшылық 
қасқыр дың да «қарап жүрмей-
тін» сәтіне сәйкес келіп тұр. Топ-
тасып шабуылға көшеді, яғни, 
әулет болып малға шабуыл жа-
сайды. Неге олай етеді? Себебін 
ашып көрейік. 

Ақпан айының бел орта-
сындағы «бөрісырғақ» кезінде 
жұптасатын бұлар екі айдан 
соң күшіктерін өмірге әкеледі. 
Көкек айының соңына туған қа-
рақұлақтар қыркүйек айында 
мал исін танып, өздері-ақ арлан 
мен қаншыққа ере бастайды. 
Бірақ, тәжірибесіз төрт айлық 
бала қасқырдың ірі қараға ша-
буылдауы қате болар еді. Қай-
тпек керек?! Мұндайда күз 
басталғалы бауырын әлдеқашан 
көтеріп, тері жүндері қаракөк 
түстен сарғыш қылшыққа ауыса 
бастаған көксеректерін ертіп, ар-
лан мен қаншығы қырдағы семіз 
түліктің қай түріне де шабуыл 

жасайтыны анық. Құдай берген 
түйсікті қарасаңшы. Әуелі ар-
лан кейбір ұсақ жандықты сай-
ға қарай ұрлап, тартып әкетеді. 
Онысын жаралап қана қойып, 
күшіктеріне талатып үйрететін 
көрінеді. Өмір сүруге дағдыла-
нудағы бөлтіріктердің бірінші 
сабағы бұл. Ал, ірі қараға ша-
буылдау алдында өз ұрпағын аса 
жауапты ұйымшылдыққа дайын-
дайды. Осылай. Бала қасқыр 
осыдан соң аузы қанданып, 
арлан үйреткен тәжірибемен 
ауыл-ауылдың малын торуыл-
дауды үйренеді. Тамағын табуға 
деген өз «бабаларынан» келе 
жатқан тәжірибеге сүйенеді. 
Бөлтіріктерін майтабан күнінен 
бастап баптай беретін қасқыр-
дың ауылдағы ағайын жиған 
малдың жиі-жиі мазасын алаты-
ны осыдан.

Енді сол қасқырдан зиян 
шеккен жұрттың барар жері 
бұрындары аңшының үйі 
болған. Аңшы болғанда да оның 
ішінде күкірт толы бытыралы 
мылтығын құшақтағаннан гөрі 
қақпаншының көмегіне көп-
теп жүгінген. Себебі, мылтық 
даусын бір естіген қасқырдың 
кейін айналып соғуы екіталай. 
Ал біреуін атып алғанның өзін-
де қалғаны топтасып келіп, сол 
жердің тұтастай малын қырып 
салуы әбден мүмкін. Кекшіл аң-
ның нағыз өзі ғой.

Айқожаның айласы 
қалай?

Айқожа екі жылдан бері Өз-
гент атырабындағы көп елдің 
малына қорған болып келеді. 
Оның алдында ауылда жұ-
мысшы болып еңбек еткен ол 

қақпаншылық кәсібіне ара-тұра 
болмаса, көп әуестене қоймаға-
нын айтады. Бүгінде қасындағы 
серігі Мүлкаман Әсетов екеуінің 
Жаңақорған жеріндегі жұрттың 
алдындағы «қарасын»  бөріден 
арашалауда абыройы биік.

– Інім, бұл қақпанды көбіне 
топырақ тоңдамай тұрып, жаз 
бен күздің жылы айларында 
құрамыз. Жерді қазып, байқал-
майтындай көмеміз. Адам исін 
білдірмей, маңайына мал тезе-
гін шашып тастайсың. Әйтеуір, 
сенің келген-кеткен ізің оған 
білінбеу керек. Өзімде жасырын 
жатып, аңды ауыздықтайтын 
құралдың 20 шақтысы бар. Со-
нымен қатар, қасқырға шығарда 
көп көмегін беретін үш итімнің 
де еңбегі зор, – деп ағынан жа-
рылды алғашқы кездесуде Айқо-
жа аға.

Расымен, Айекең ауылдағы 
жұрттың қоймасында жатқан 
көне қақпандардың бәрін жинап, 
іске асарын құрастырыпты. Ба-
сында 8 қақпан болса, кейін нен 
Түркістандағы «Кентау» база-
рынан он шақты қақпанды қал-
тасындағы бар қаржыға сатып 
алған.

– Былтыр қыркүйектің ба-
сында 3-4 қақпанды алып, ауыл 
шетіндегі егіс алқабынан із кес-
кенмін. Есіңде болсын, ұялас 
қасқырлар бөлтіріктерін дүние-
ге әкелмес бұрын арық не дария 
жағасына жақын мекендейді. 
Өйт кені, олар суға шыдамсыз. 
Сол айдың 22 күнінде 8 қасқыр-
ды қақпанмен қолға түсірдім, 
оның ішінде арланы мен қан-

шығы, бөлтірігі де бар. Жалпы, 
бұлар сарып не тезек тастаған 
жеріне әйтеуір бір келеді, ескі 
қыстау, көне құдық басына бір 
соқпай кетпейді. Біз де осыны 
біліп, дәл сол жерлерге қақпан 
құрамыз. Қақпанға түссе, аяғын 
шайнап, жұлып кететін кездері 
көп. Сол үшін күнделікті қарап 
тұрамыз. Кейде қарулы арлан 
түссе, қақпанды сүйреп кете 
береді. Сол үшін ауыр темір 
қақпанға қоса байланады не-
месе сүйрей кеткенде жыңғыл-
талға ілінер ілмек темір де бо-
лады. Күштілігі сондай, мұндай 
тал-томарға ілінген ілмегіңді 
кейбір арланың тартқанда түзу-
леп те жібереді, – дейді қожа-
кенттік қақпаншы. 

Айтпақшы, Айекеңнің аңға 
деген құмарлығы өз нағашысы 
Фазыл Әбдрахмановтан жұқ-
қанға ұқсайды. Ел жадынан 
өше бастаған аңшылықтың бір 
түрін хал-қадірінше меңгерген 
ағамыз дың бар мақсаты – мез-
гілінде қауіп төндірер дала 
ит-құсынан ауылдың мал-қара-
сын қорғау ғана. Әйтпесе, қолы-
на мылтық алып, аңшылықты ав-
томатпен қыру деп түсініп, жол 
талғамайтын қымбат көлікпен 
дүркірете қуған аңқұмарлардың 
қасында түз тағысын үнем мен  
қанағатпен аулаған қақпаншы 
Айқожаның жолы тіптен бөлек. 
Биыл да Айекең серігі Мүлкаман 
екеуі кешегі тамыз айының бел 
ортасынан бастап қақпан құра 
бастапты. Содан бері екі айдың 
ішінде 7 қасқырды қанжығаға 
байлаған. 

Олар махаббат пен 
еркіндік үшін жан 
береді

«Көк бөрі емген көк түркінің 
тұқымымыз» дейтін халықпыз. 
Оның үстіне «қасқыр емген 
бала» жайлы әпсана қазақ сана-
сында ұдайы жаңғырып тұр. Со-
дан болар, қасқырды пір тұтаты-
нымыз. Мына бір қызыққа құлақ 
түріңізші.

Әдетте, он шақырымға дейін, 
тынық күндері 15 шақырымнан 
аса дауысты естіп, адамнан да 
100 есе иіс сезу қабілеті дамыған 
осы бір жыртқыштың бір ерек-
шелігі жүріске шыдамдылығы. 
Бүгін 100 шақырым жердегі 
малға шабуыл жасаса, арғы күні 
сол жемтікке айналып келу олар 
үшін түк қиын емес. Ғылыми 
деректе олар 10 күн бойы аш 
жүре алатыны, 10 келі етті қи-
налмай тауысатынын, тіпті, сол 
тоқтықпен 20 минут тоқтамай 
шабыс алатыны айтылады. Ал 
Айқожаның айтуынша, бұлар 
махаббатқа адал. Бір жұппен 
өмір сүреді. Ал енді, қаншық не 
арланы жазатайым аңшы қолына 
түсіп өлген жағдайда, екіншісі 
баз кешіп, жалғыз өмір сүруге 
бейіл.

– Ерекше жаратылыс қой. 
Бұлар әулет болып тіршілік 
етеді. Ал қаншығы жасы жетіп, 
«бойжеткені» білінісімен сол 
әулеттен бөлініп шығады. Әлгі 
қаншық жүрген жерінде дәретін 
қалдырса, сол арқылы басқа 
топтан келген арландар осы қан-
шықтың ізіне түседі. Бұл жерде 
өзара айқас болып, жеңімпаз 
қасқыр әлгі «бойжеткенді» иеле-
неді. Содан кейін, оларда екінші 
рет жұп болмайды. Мысалы, мен 
біреуін өлтірсем, екіншісі кек 
алуға тырысады, кейде басқамен 
жұптаспай, ақыр соңында құ-
салықтан өзі де өледі. Еркіндік 
пен махаббат үшін өздерін құр-
бандыққа шалатын қасқыр мен 
аққудан бөтен жаратылыс бар ма 
екен өзі? – деп мені ойға қалдыр-
ды Айқожа ағамыз.

Киелі аңның адам таңқалар 
қасиеті көп. Тіршілікте адам 
мен итті басты дұшпан санаға-
нымен, өзге артықшылығы көп 
дала жыртқышының кейбір қа-
сиетін естіп-білуімізбен қағазға 
қаттадық. Ал ел алғысын алған 
қақпаншы Айқожаның көңіл-
ден көмескі тартып бара жатқан 
аңшылық өнердегі осы кәсіпті 
қайта жаңғыртуына бек қуан-
дық.

Жаңақорған ауданы.

Құрметті оқырман!
Облыстық «Сыр бойы» және «Ақмешіт 

жастары» газеті жалпыхалықтық латын қарпіне 
үйретуді бастады. Бүгін сабақтың – он жетінші күні.
Сонымен Қызылорда облысының тілдерді оқыту 

орталығы мамандарының Қазақ әліпбиін латын графи-
касына 2025 жылға дейін кезең-кезеңмен көшіру жөніндегі 
республикалық іс-шаралар жоспарын жүзеге асыру мақ-
сатында дайындаған «Жаңа қазақ әліпбиінде жазуға дағды 
қалыптастыратын жұмыс дәптерін» белсенді орындауға 
шақырамыз. Ұсынылған әдістемелік құрал латын графикасына 
негізделген қазақ әліпбиінің әріптерін жазуға үйретеді. 
Графикалық тапсырмаларды орындау арқылы тіл үйренуші 
әріптерді дұрыс жазуды және олардың байланысын ажыратуды 
меңгереді. 

Берілген тапсырмалардың жауаптарын tilortalyk_kzl@mail.
ru (тел.: 70-06-81) электронды поштасына жолдап, марапатқа ие 
болыңыздар!

Qurmetti oqyrman!
Qyzylorda oblysynyń tilderdi oqytý ortalyǵy mamandarynyń 

Qazaq álipbıin latyn grafıkasyna 2025 jylǵa deıin kezeń-kezeńmen 
kóshirý jónindegi respýblıkalyq is-sharalar josparyn júzege asyrý 
maqsatynda daıyndaǵan «Jańa qazaq álipbıinde jazýǵa daǵdy qa-
lyptastyratyn jumys dápterin» belsendi oryndaýǵa shaqyramyz. Usy-
nylǵan ádistemelik qural latyn grafıkasyna negizdelgen qazaq álip-
bıiniń áripterin jazýǵa úıretedi. Grafıkalyq tapsyrmalardy oryndaý 
arqyly til úırenýshi áripterdi durys jazýdy jáne olardyń baılanysyn 
ajyratýdy meńgeredi. 

Berilgen tapsyrmalardyń jaýaptaryn tilortalyk_kzl@mail.ru (tel.: 
70-06-81) elektrondy poshtasyna joldap, marapatqa ıe bolyńyzdar!

Jumys dápteri
Aty-jóni:__________________________________________________

Ńń
1.Áripti  jazyńyz

Ń________________________________________________________
____________________________________________________________
____________________________________________________________

ń________________________________________________________
____________________________________________________________
_____________________________________________________________

2. Sózderdi oqyńyz. Qajetti áripti jazyńyz.
A_shy, ta_qýraı, sha_ǵy, a_, shy_, qo_yz, qaıy_, ja_ǵaq, sha_sorǵysh, 

qo_yraý, sa_yraýqulaq, sy_ar, o_asha, ja_byr, qa_yltyr.

3. Sóilemdi kóshirip jazyńyz.
Tań atty. Tańatar orman alańqaıyna keldi.

____________________________________________________________
____________________________________________________________
_____________________________________________________________

Ol  ońasha otyr. Kenet toqyldaqtyń toq – toq degen úni estildi.
____________________________________________________________
____________________________________________________________
_____________________________________________________________

Tańatar mundaı tamashaǵa tańdana qarady.
____________________________________________________________
____________________________________________________________
_____________________________________________________________

4. Sýretterdi sıpattap sózben jazyńyz.

____________________________________________________________
____________________________________________________________
____________________________________________________________
____________________________________________________________

5. Sýretti sıpattańyz.

____________________________________________________________
____________________________________________________________
____________________________________________________________
____________________________________________________________
____________________________________________________________
____________________________________________________________

LATYN QARPІN ÚIRENEMІZ

Арлан соққан Айқожа 
немесе түз тағысының төрелігі неде?

Жаңақорғандағы Айқожа Құбашов сияқты бір айдың   
22 күнінде 8 қасқырды қолға түсіру оңай емес. Оңай 
шығар, табаны биік, үлкен көлікпен қуалай ізіне түссеңіз. 
Солай етіп, винтовкамен жақыннан ата салсаңыз. Осылай 
түк қиындығы жоқ. Еріккен кейбір аңшысымақтар осы-
лай етіп жүр де. Ал енді қақпанмен аулау ше?! Дала тағы-
сының өте әккі екенін аңшы қауым жақсы біледі. Әгәрәки, 
өзіне жат адам не оқ-дәрі иісі білінсе, ол жерге аяқ басуы 
тым қиын. Сонда да қожакенттік Айқожа «ұлыманың» 
ізіне індете түсіп, Жаңақорғандағы малшы қауымның тай-
тұяғын ит-құстан арашалап жүр. Қалай дейсіз бе? Кәдімгі 
жоғарыда айтып кеткендей, темір қақпанмен аулайды. Түз 
тағысына білдірмей «тосын сый» дайындайтын епті жігіт 
ағасының екі жылдан бері кәдімгі қақпанмен 20-дан астам 
қасқырдың «үкімін» оқып, «жазасын» берген.

Ержан ҚОЖАСОВ.

Нан бағасы өсті, қадірі ше?


